
ክል አርቦዕ እብ ትግራይት ለትፈግር ሳምንታይት ጀሪደት

ዓደት ቀብር፡ ገዲም ሙናድል-ወዚር ሰመሬ ርእሶም ተ’መት
ገዲም ሙናድል፡ በዐል ተጃርብ 

ዲፕሎማሲ ወዚር ሰመሬ ርእሶም፡ 
እት ዮም 21 ጁላይ ቱ እት 83 
ሰነት ዕምሩ፡ እት አስመረ እብ 
ሕማም ለአስተሽሀደ።
ዓደት ቀብር ገዲም ሙናድል 

ወበዐል ተጃርብ ዲብሎማሲ- ወዚር 
ሰመሬ ርእሶም፡ እብ ናይ ሕሽመት 
አሴራር እንዴ ትተለ፡ ዮም 24 
ጁላይ ሳዐት 10፡00 አዳሕየት እት 
መቅበረት መሔርበት አስመረ እብ 
ለትወቀለት ደረጀት ተመት።
እተ፡ ሓይስ ርኢስ ኢሰይያስ 

አፍወርቂ፡ ዉዘራእ ለብእቶም 
ሰብ-ሰልጠት ሕኩመት ወጀብሀት፡ 
ክምሰልሁመ እብ ኣላፍ ለልትዐለብ 
ሸዐብ ለሻረከ እቱ ወእብ ተለፍዝዮን 
ኤረትርየ ሙባሽር ለትጠለቀት 
ዓደት ቀብር፡ ታሪክ ሐያት ሸሂድ 
ትቀደመ። 
እት ሰነት 1976 እት ቅዋት 

ሸዕብየት ተሕሪር አርትርየ እት 
ንዳል ለፈግረ ሙናድል ሰመሬ፡ 
እት መደት ግድለ ተሕሪር ምን 
ሰነት 1976 አስክ 1991 እት 
ቅስም እዳረት ሸዐብ፡ ወኪል ሽኡን 
ካርጅየት፡ ክምሰልሁመ መስኡል 

ቅስም እስትኽባራት ወአምን እት 
ሱዳን፡ ሐቆ ሕርየት ህዬ፡ ምን 
ሰነት 1991 አስክ 1992 አወላይ 
ስክርቴር ናይ ዶሉ ሕኩመት 

ኤረትርየ እት ሱዳን፡ ምን ሰነት 
1993 አስክ 1996 እት ውዛረት 
ካርጅየት መስኡል ጠረቤዘት 
አሜሪከ፡ ምን ሰነት 1997 አስክ 

2003 ሰፊር ደውለት ኤረትርየ 
እት አሜሪከ፡ ምን ሰነት 2003 
አስክ ሰነት 2006 ሓክም አቅሊም 
ምግብ፡ ምን ሰነት 2007 አስክ 

2018 ወዚር ተዕሊም ኤረትርየ፡ 
ክምሰልሁመ ምን ሰነት 2018 
አስክ 2025 ወዚር ተዕሊም ወሰፊር 
ደውለት ኤረትርየ እት አቶብየ፡ 
ወሳብት ወኪል እት እተሓድ 
አፍሪቃ እንዴ ገብአ እግል ሸዕቡ 
ወወጠኑ እብ መትሰባል ለከድመ 
መሔርባይ ቱ።
እተ መናሰበት፡ እብ ስሜት 

ሕኩመት ኤረትርየ ርኢስ 
ኢሰይያስ አፍወርቂ፡ እብ ስሜት 
ዉዛረት እዳረት አቃሊም ወዚር 
ዐብደለ ሙሰ፡ እብ ስሜት ዉዛረት 
ካርጅየት ወዚር ዑስማን ሳልሕ፡ 
እብ ስሜት ዉዛረት ተዕሊም 
ወዚረት ሐሊመ መሐመድ፡ እብ 
ስሜት ዓይለት ቱ ህዬ፡ ወልዱ 
ራሚኤል ሰመሬ፡ እት መቅበረት 
ሸሂድ ዕንቦበ ከረው።
ዝያድ 50 ሰነት፡ እት ንዳል እግል 

ተሕሪር፡ ሐሸሞት ስያደት ወብናእ 
ወጠን ለሓለፈ፡ ስቡል መዋጥን 
ወመሰል ሰኔት ላቱ፡ ሸሂድ ወዚር 
ሰመሬ ርእሶም በዐል ፈረዕ ወአብ 
5 ዉላድ ቱ። 
ዓደት ቀብር ወዚር ሰመረ ርእሶም ዓደት ቀብር ወዚር ሰመረ ርእሶም 

እብ ስወር ዲብ ገጽ 6 ህለ እኩምእብ ስወር ዲብ ገጽ 6 ህለ እኩም

አንፋር 39ይት-ደውረት ክድመት ወጠን፡ አስክ ሳወ ትበገሰው
ደረሰ 11 ፈስል አቅሊም ምግብ፡ 

ዲብ ሰነት ድራሰት 2026/2027 
ናይ 12 ፈስል አካዳምያይ 
ድሩሶም እግል ለአትምሞ ወዲብ 
39ይት-ደውረት ክድመት ወጠን 
ዋጅቦም እግል ለአትምሞ ማሌ ለሀ 
ዮም 27 ጁላይ አስክ ሳወ ደረው።
እሎም 56.2 ምእታይት አንሳት 

ለብእቶም፡ ዲብ ክልኤ-ውካን 
ለትከፈለው ደረሰ 22 መድረሰት 
ካልአይት ደረጀት፡ ናይለ 13 
መድረሰት ዲብ ልትበገሶ፡ ለተርፈየ 
9 መድረሰት ህዬ ለትመጽእ 
ጅምዐት 31 ጁላይ እግል 
ልትደረው’ቶም።

ደረሰ ዲብለ ቀደመው ረአይ፡ 
መንፈዐት-ዐባይ እግለ ልትበገሶ 
ክም ህለው ሰኒ ዳልያም ክም ቶም 
ሐቆለ ሸርሐው፡ ዲብ ድሩሶም 
እግል ልትዐወቶ፡ ዲብለ ተእሂላት 
ብዕድመ ክምለ ናይ ቀደም 
አዜ ላቶም ሐዎም ወሐዋቶም 
ብቅዔሆም እግል ለአክዶ ካፊ 
መዳሊት ዋድያም ክም ህለው 
አከደው።
ዋልዴን እብ ጀሀቶም ብቆዕ 

አምር ወምህነት እንዴ ተዐንደቀው 
ዲብ ድሩሶም እግል ልትዐወቶ 
ኩሉ ለልትቀደሮም ጅህድ እግል 
ሊደው ወዌርሰት እማነት እግል 

ልግበኦ እብ ፈዛዐት ልትዳለው 
ክም ጸንሐው እንዴ ሸርሐው፡ 

እብ ኩሉ መጃል ዕዉታም እንዴ 
ገብአው እግል ለአቅብሎ ለቦም 

ሰእየት ሸርሐው።
ደረሰ አቃሊም ቅብለት ወግብለት 

በሐር ቀያሕ፡ ግብለት፡ ጋሽ-በርከ 
ወዐንሰበ እንዴ ቀደመው ሳወ ክም 
ደረው ልትአመር።
ዲብ ሳወ ዲብ ሰነት ድራሰት 

2025/2026 ናይ 12 ፈስል 
አካዳምያይ ድሩሶም ክምሰልሁመ 
ዋጅብ ተእሂል ዐስከሪ ወስያሰት 
ለነስአው አንፋር 38ይት-ደውረት 
ክድመት ወጠን፡ እት ዮም11 
ጁላይ ክም ደሐረው ልትዘከር።
እብ ደረጀት አቅሊም ምግብ 

ህዬ፡ 34.4 ምእታይት ደረሰ ናይ 
ዲግሪ ወዲፕሎም ደረጀት ክም 
አምጽአው ልትአመር።

አስመረ፡ ወጠንያይ መህረጃን ኤረትርየ 2026 እብ ረስሚ ተ’መ
እት አስመረ- ሐረት ኤክስፖ 

ገብእ ለአስመነ ናይ ሖል መህረጃን 
ኤረትርየ 2026፡ ዮም 26 ጁላይ ዲበ 
ገብአት መናሰበት ረስምየት ተ’መ።
እተ ዉዘራእ ወሕካም አቃሊም 

ለብእቶም ዉቁላም ሰብ-ሰልጠት 
ሕኩመት ወጀብሀት ለሻረከው 
እተ መናሰበት ደቢእ፡ መፈወድ 
መፈወድየት ዓዳት ወርያደት 
ወርኢስ መመቅረሓይት ልጅነት 
ዓያድ ሰፊር ዘመዴ ተኽሌ እተ 
አስመዐየ ከሊመት፡ ለአሆታይ ጃንቡ 
ክምሰል ምህም ተጃርብ እንዴ ትነሰአ፡ 

እት ካድም ለሀለ እግል ዐቦት ወራቱ 
እግል ልሕሰብ፡ ለንኡሽ ሀለ ህዬ፡ ምን 
እሊ ተጃርብ እንዴ ደርሰ፡ ደረጀት 
ዐቦቱ እግል ልወቅል፡ ለመቅደረት 
ዐባይ ክምተ ለልአክድ ቱ ቤለ።
ሰፊር ዘመዴ እንዴ አትለ፡ ለትረከበ 

ተጃርብ ድሩስ ዐቢ ክምቱ እንዴ 
ኢንትሀመል፡ ለናይ ሙስተቅበል 
በራምጅ ዝያድ እግል ልገርም ወሱክ 
ኣራእ ወበራምጅ፡ ምህም ክምቱ እት 
ሸርሕ፡ ኣራእ ብሹል እት ወክዱ 
እግል ልትረከብ መስኢት ክም ገብእ 
ወደሐ።

ዓም ሀደፍ ወጽበጥ እበ ከስስ እተ 
ትቀደመ ተቃሪር ዓም፡ እት ናይ ዮም 
ዓመት መህረጃን 24 ዕፌ ወበራምጅ 
ለሸምል ወራታት እብ ጅህድ ስቡል 
ወመትሐሳር ዛይድ ክምሰል ትሰርገለ፡ 
ለዐለ ጀዋንብ ፈዳብ ወሐዋን ለከስስ 
ኣራእ ብሹል ወፊናታት ህዬ ዲበለ 
ትከስሰ ጀሀት ክም ልትቀደም 
አፍሀመ።
እት ደንጎበ፡ እተ እብ ወራት ፈን 

ናይረት ለዐለት መናሰበት፡ ናይ 
መሻረከት ወሐምዴ ሸሃዳት ተሀየበ።

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 30 ሰነት ዕልብ 30 አርቡዕ 29 ጁላይ 2026አርቡዕ 29 ጁላይ 2026



22ገጽገጽ1919ይትይት ሰነት ዕልብ 30 ሰነት ዕልብ 30 አርቡዕ 29 ጁላይ 2026አርቡዕ 29 ጁላይ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ልኡክ ኤረትርየ፡ እት ወዕለ ጋነ ዲብ መጃል ዓፍየት ሻረከ
መስኡል ሽኡን ተንፊዚ ሰፋረት 

ደውለት ኤረትርየ እት አቶብየ 
ወሳብት ልኡክ እት እተሓድ 
አፍሪቀ ወመፈወድየት እቅትሳድ 
አፍሪቀ፡ አሰይድ ቢንያም በርሄ 
ለመርሐዩ ልኡክ ኤረትርየ፡ እት 
ዮም 22 ጁላይ እት ኣክራ-ጋነ 
እተ ገአ ዕልብ 20 ፍንቱይ ወዕለ 
መጅልስ ሜርሐት ድወል አፍሪቀ 
እት ቀድየት ዓፍየት ሻረከ።
ለወዕለ፡ “አደቀቦት ዐዳለት፡ 

መትመዳድ ከደማት ዓፍየት፡ 
አክተሞት ኤይድስ ወቲቢ፡ 
አትሐያስ ዓፍየት እማት፡ 
ክምሰልሁመ ራቀቦት እት አፍሪቀ 
እብ ፍንቱይ ለልትረከብ ለኢለዐዴ 

ሕማማት ወለ ትረሰዐ ሕማማት” 
እበ ትብል ስቅራት ቱ ለገብአ።
ልኡክ ኤረትርየ እተ ቀደመየ 

ከሊመት፡ ተጃርብ ኤረትርየ እት 
አከዶት ከደማት ዓፍየት ወደማን 
ዓፍየት እማት ወአጀኒት ለከስስ 
ተውዴሕ ሀበ።
ኤረትርየ እግል ዓፍየት ክም 

አሳስያይ ሕቁቅ እንሳን ክምሰል 
ትነስኡ፡ እት መብደእ ዐዳለት 
እጅትማዕየት እንዴ አተርከዘት 
ህዬ፡ እት ኤረትርየ ክል መዋጥን 
እብ ዐዉል ረኺስ አው እብ 
ለሀ ከደማት ዓፍየት ክም ረክብ 
ለልኡክ ሸርሐ።
እብተውሳክ፡ እትሊ ወክድ 

እሊ፡ 80 ምእታይት ምን ሸዐብ 
ኤረትርየ፡ ምነ ነብር እቱ ድዋር 
እት ቀበት 10 ኪሊ ምትር 
ከደማት ዓፍየት ክም ረክብ፡ እትሊ 

መዐየ አሳስ ለወደ ንዛም ህዬ 
ወካይል ዓፍየት ዶር ዐቢ ክምቦም 
አፍሀመ።
ኤረትርየ ተጠዉር ዋድሕ 

ለሰጀለት እቱ መጃላት፡ ዓፍየት 
እማት ወአጀኒት ክምቱ ለሐበረ 
ለልኡክ፡ እት ሰነት 2022 ሐድ 
83 ምእታይት ለዐለ ራዐዮት 
ቀደም ሕርስ እት መራክዝ 
ዓፍየት፡ እት ሰነት 2025 እት 87 
ምእታይት፡ ቅያስ እት መራክዝ 
ዓፍየት ለልትፈረጀ እማት ህዬ 
ምን 73 ምእታይት እት 85 
ምእታይት ክም ዜደ ሐበረ።
ልኡክ ኤረትርየ እት ደንጎበ፡ 

ሐድ 98 ምእታይት አጀኒት 
ፍድኢት ርትብት ክም ረክቦ እት 
ሸርሕ፡ ክም ፍገሪት ናይ እሊ፡ ሞት 
እማት ወአጀኒት ክም ትደሀረት 
አትአመረ።

ኩልየት ሕክምነ ኦሮታ፡ 114 ደረሳየ አድሐረት
ኩልየት ሕክምነ ወዕሉም ዓፍየት 

ኦሮተ፡ ዮም 25 ጁላይ እግል 5ይት 
ኢነተ እብ ለትፈናተ መጃላት 114 
ደረሳይ አድሐረት። 
ኩልየት ሕክምነ ወዕሉም ዓፍየት 

ኦሮተ፡ ዮም 25 ጁላይ እግል 5ይት 
ኢነት እተ እግለ ወዴት መናሰበት፡ 
እብ ለትፈናተ መጃላት ተአደርሶም 
ለዐለት ሐድ 60 ምእታይት አዋልድ 
ለብእቶም 114 ደረሳይ እብ ዲግሪ 
ሐቆ መድሐራት፡ አወላይ ዲግሪ 
ወዲፕሎመ አድሐረት።
ለትደሕረው፡ 18 እብ ፍንቱይ 

መቅደረት ሕክምነ እብ ናይ ሐቆ 
መደሐራት ዲግሪ፡ 61 እብ አወላይ 
ዲግሪ፡ 35 ህዬ እብ ዲፕሎመ ቶም 
ድራሰቶም ለአትመመው።
ገሌ ምነ ትደሐረው እቱ 

መጃላት፡ ሕክምነ ሕማማት ከርስ፡ 
ዓም ሕክምነ፡ ዐመልያት፡ ሕክምነ 
አርሓም፡ ዕምስ ወሕርስ፡ ሕክምነ 
አጀኒት፡ ዕሉም ላቦራቶሪ፡ ሕክምነ 
ራዐዮት ዐባዪ፡ ሕክምነ ዕንታት፡ 
ሕክምነ አንያብ ሸምል።
ናይ ሕሽመት ዐዙመት 

ለትቀደመት እተ ወዚረት ዓፍየት 

ኣሚነ ኑርሕሴን እተ አስመዐተ 
ከሊመት፡ ሕኩመት ክመ እት ክሉ 
መጃላት፡ እት መጃል ዓፍየት እበ 
ትወድዩ ለሀሌት ክስአት ረአስ ማል 
ዐቢ፡ እት ቅወት በሸር ወኣላት እብ 
መጆቡ ህዬ እት ሓለት ዓፍየት 
ሸዐብነ ተቅዪር ዋድሕ ክምሰል 
ትሰጀለ እት ተሐብር፡ አህዳፍ ዳይም 
እግል ልትአከድ ትልም እንዴ 
ፈግረ እብ መትሐሳር ወመትሰባል 
ልትከደም እሉ ክም ሀለ ሸርሐት።
ክል መዋጥን አሳስያይ ከደማት 

ዓፍየት እግል ልርከብ፡ ዓፍየት 

ሙጅተመዕ ታመት እግል ትግበእ፡ 
እብ ዐቢሁ ህዬ ደረጀቱ  ለዐቅበ 
ከደማት ዓፍየት እግል ልትአከድ 
ጅህድ ትሩድ ሰበት ለአትሐዜ፡ 
ለትደሐረው ለእግሉ ተዐለመው 
ዕልም እግል ለወስዕዉ፡ ዝያድ 
ክሉ ህዬ አክላቅያት ሽቁል እግል 
ለሀሌ እሎም ወመቅደረቶም እግል 
ልወቅሎ ትወሴት።
ዐሚድ ናይለ ኩልየት ዶክቶር 

ጎይትኦም ሐጎስ ህዬ፡ ጠወሮት 
መቅደረት በሸር ኦሮ ምን 
አውለዊያት ዐድ ሰበት ገብአ፡ 
ሕኩመት ኤረትርየ አተላላይ 
ወነውዕየት ናይለ ልትሀየብ ተዕሊም 
እግል ተአድምን ፊራሮ ዐቢ እት 
ወዴ፡ እብ መትመዳዱ ወደረጀቱ 
ለትሳወ ከደማት ሕክምነ እግል 
ልትአከድ ሙሁም ወራት እተ 
ትሰርግል እቱ ሀሌት ወክድ፡ 
ለትደሕረው ስቡል ጅህድ እግል 
ለአርኡ ለቡተ ሰእየት ውቅል 

ሸርሐ።
ወኪ’ለ ትደሐረው እብ ተረቱ፡ 

አምዕል መድሐራት እግለ ሸዐብ 
ወሕኩመት ክስአት ረአስ ማል 
ዐባይ እንዴ ወደው ለአርፈዐዎምተ 
መስኡልየት ዐባይ ሰበት ተአርኤ፡ 
ከደማት ዓፍየት ዐድነ እተ ትትሐዜ 
ደረጀት እግል ልብጸሕ ዶሮም ክም 

ወዕለ፡ መሕበር ኤረትርዪን መኤምረት 
ዕሉም ምድር ወሀንደሰት ተዕዲን

መሕበር ኤረትርዪን መኤምረት 
ዕሉም ምድር ወሀንደሰት ተዕዲን፡ 
“መቅርሕ ምህነት እግል ብናእ 
ናይ ሕበር ሰዋልፍ እት ተዕዲን” 
እበ ትብል ስቅራት፡ እት ዮም 24 
ወ25 ጁላይ እት አስመረ ናይ 
ሖል እጅትምዑ ሰርገለ።
ርኢስ መሕበር አሰይድ ዳንኤል 

ወልዴዮውሃንስ እት መክሰቲ እተ 
አስመዐየ ከሊመት፡ ዐቦት ዳይመት 
እት መጃል ተዕዲን፡ እት ሰፋየት 
ቴክኒክ ሌጠ እንዴ ኢትገብእ፡ እት 
መትሳዳይ፡ አትመቃረሖት ዕልም፡ 
ምህናት ወናይ ሕበር ገለድ 
እግል ተጠውር ምህነትመ  ክም 
ለእተርክዝ ሐበረ።
አሰይድ ዳንኤል እብ ተውሳክ፡ 

ስቅራት ናይለ ወዕለ፡ እግል ኦሮ 
ምን መሃም መሕበሮም ላቱ፡ 
መኤምረት አርድ ወሀንደሰት 
ተዕዲን እት ኦሮ ዐግሎ እንዴ 
መጽአው፡ ተጃርብ እግል 

ልትባደሎ፡ ክምሰልሁመ ዶር 
መስኡልየት እት ዳይመት ዐቦት 
ስናዐት ተዕዲን ኤረትርየ እግል 
ልትአከድ ለሸርሕ ክምቱ ወደሐ።
እተ ወዕለ፡ ጌማም ተእሲር ድዋር 

ወመሻርዕ ዐማር፡ ዓም ተውዴሕ 
እብ ክሱስ ስናዐት ሸሪከት ተዕዲን 
ቢሸ፡ እስትራቲጅያይ ትልም 
ተዕዲን ኤረትርየ፡ ሄራር ናይ 
ሸራከት ተዕዲን ዘረ፡ ክምሰልሁመ 

ዓም ቴለል ስናዐት ተዕዲን ዲብ 
ኤረትርየ፡ እትለ ልብል ወብዕድ 
አርእስ ለረከዘ 14 ዉራቅ ሕፍዝ 
ትቀደመ ወህድግ ገብአ እቱ።
መሕበር ኤረትርዪን መኤምረት 

ዕሉም ምድር ወሀንደሰት ተዕዲን፡ 
እት ወርሕ ዲሰምበር 2019 
ለተአሰሰ እት ገብእ፡ አስክ እለ 
ዝያድ 300 ለትሰጀለው አንፋር 
ሀለው እግሉ።

ለአገዱ አከደ።
እተ መናሰበት መድሐራት፡ ንቃጥ 

ዉቁል እግለ ሰጀለው መዳልያት 
ወሸሃዳት ተሀየበ።
እት ደንጎበ፡ ለትደሐረው እበ 

እግሉ ረክበው ዕልም ወምህናት 
እግል ሸዕቦም እብ መትሰባል እግል 
ልክደሞ ቀሰም ከረው።

ዐብደለ መ/ዐሊ (መዐልም)

ሰንዐፌ! ፋቀዲቶ ማሌ ወዐማር ዮም!ሰንዐፌ! ፋቀዲቶ ማሌ ወዐማር ዮም!
ሐቆ እለ አነ ወመዲነት ሰንዐፌ 

እት አሕድ ጋሸ ኢትጋብአነ። ዶል 
እብ ሽቅል ወዶልመ እብ ጋሪት 
ኖስ በጸሐኮሀ። እግል ሳልስ ዶል 
ዕለት 01/09/1999 ደርብ ስቁል 
እቼ እት እንቱ እብ ጅርሐየ ምስል 
ከረ ሽሂድ ገብረሂወት ቆሓይን፡ 
ወሽሂድ መ/አድም ዋዝንተት 
ወመናድል እድሪስ መ/አድም 
ወመናድል ወዲ መነ አቴናሀ 
ወአስክ ዓለ ሓለፈውነ። ሐቆ 
ሕክምነ እት ዕያደት ዓለ እብ 
እቅባለትነ መጸአናሀ። 

ናይ ደንጎበ መጸአቼ እት መዲነት 
ሰንዐፌ፡ እተ መክረሀት ላሊ 
እንሰሓብ፡ ምን ናይ ደንጎበ ጌዳን 
ወግንድ ሕዱድነ፡ ሄራር ሰላም 
ወስን ግዋሬ ሕሳሉ እት እንዋሌ፡ 
መሐለኪት ወአከይ ዋይዲባት፡ 
ሰብ ጥልም እት ወሪድነ እግል 
ኢልጭበብ፡ መናግእት እት ዳብእ 
እትነ፡ ዐውል ቃሊ ወሽንርብ ዝልም 
እት መቅጠነ እት እንረፌዕ፡ ደሚርነ 
ግሂ እት እንቱ፡ ወፍክርነ ቃሲ፡ ግራነ 
አቅብር ሽውሀዳነ፡ ሃይባም እት ሕነ 
ብኡይ እስትራተጂ፡ ቃስዳም እት 
ሕነ፡ ወገሌነ እብ ሐክር ገሮብ እብ 
ጸሌዕ ወመጺጸት እት ልትናከእ፡ 
26/05/2000 አግጸትነ ደብነ ካሪ 
እት እንቱ እምበል ኢመራጄ ካይደ 
አነ።

አይወ! እተ ዕለት ለሃቱ ለምስል 
ውላድ አቡዬ ሐሞድ ዐሊ 
ወድ ሰልማን ሽሂድ ዑስማን 

2ይ ክፋል

(እስትቅፍርላህ) ወሑሁ ሽሂድ 
እድሪስ፡ ወሑሆም መ/ዐሊ 
ለትዋጅሀኮ፡፡ ምነ መዲነት አስክ 
እምበ ታሪከ ክምሰል አተንከብነ፡ 
ወመቃብር እስላም ክምሰል 
ሕልፍ እንቤቱ ለረክብኮሆም። 
ለሀ አምዕል ናይ ደንጎበ ድግም 
ወናይ ኣክር ረአየት ዕን ኣቤ! 
ታእርኪያይት ስድፈት ታእሪክ!! 
ረቢ ካርዐ ትግበእ! አነ ላሊሀ 
ቀዳሚት እተ ረአሰ ሻንን አድብር 
ዐይገ፡ ብዝሓም ፍንቱያምዬ ዐለው፡
፡ ሽሂድ ተክሊት ብርጌድ ሽሂድ 
ናስር ፈርጅ፡ ሽሂድ ተክሌ ኮርዒደ፡ 
ሽሂድ ሀይላት፡ ሽሂድ እድሪስ 
ቅሮረ፡ ሽሂድ ሀብቴ ማርያም 
ቢሊ፡ ሽሂድ እስማዒል ወድ ዐፈር 
እሎም እት ጅላብ ሕሽመት ዐድነ 
ኤረትርየ ለሐልፈው አስማዮም 

እግል ትከልሱ ኢትቀድር። ደአም 
አስጎጋን ወሸኒን እብ ፍርስነቶም 

ስከኑ እት ደሚር ክል መዋጥን እለ 
ትርበት ቱ።

ከረ ሽሂድ ዕስማን ምነ ተብጊሰቶም 
ምን አወላይ ድፈዕ አስክ፡ 
ተመሞቶም እተ ተእሪክያይት 
መዲነት ሰንዐፌ ብጽሐቶም 
ክምሰለ ሓይስ ጀነራል ስብሐት 
ለቤለየ እተ ሰነት ለሀ ምስል 
ወሳእል እዕላም ለወደየ መቃበለት፡ 
እብ ክሱስ ሳልሳይ ወራር፡ “እት 
ክል አመት ወሰድር፡ ቃሊ ዐውል 
እንደፌዕ ዐልነ” ለቤለየ፡ ሽሂድ 
ሓምድ መሕሙድ አፈዐበቼ፡ 
ሽሂድ ግርማይ ብስራት ኮከባይ፡ 
ሽሂድ አድም ኪነ ወዲ ናረ፡ ሽሂድ 
ጸጋይ ደስተ ወድ አምበሰተ ገለበ 
እግል ትከልሱ ለኢትትቀደር እንዴ 
ደፍዐው ቶም ማጸአም ለዐለው።

አይወ! ክሉ እሊ ለክምሰል ወሒዝ 
ልወሕዝ ዝክሪያት፡ ሐቆ 26 ሖል 

ክምሰል አቅበልኮሀ ወእብ ፍንቱይ 
መዐስከር መአሰሰትነ ምነ እተ 
ሕክምነ ደረስኮ መድረሰት በለው-
ከለው አዜ ርውየት ለትበሀለት 
እት ካልአይ ሖሽ ክምሰል ገብአት፡ 
ዝያድ ክምሰል ልትካየል እግልዬ 
ገብአ። ኣያ! እዲነ ረቢ ካርዐ 
ትግበእ፡ ክምሰል ትምኔትከ ኢኮን 
ለትነብረ!። አሽዋከ ወአስቡረ እንዴ 
ተዓዴከ፡ ወግምጪተ አርተዐከ 
ወባልሐካ ቱ ለትነብረ። መቃብል 
ምንባርከ እት ስያደት ዐድከ፡ 
ወሕሽመት ገቢልከ፡ ወሀለዮት 
ታርፌከ፡ ወሰቅል መንዴራትከ፡ 
ወምለዐል ክሉ ሰላመተ ሞዳይከ፡ 
በሩ ወበሐሩ፡ ወለምለዐሌከ ሰማሁ 
ዐወል ቃሊ ምን አርወሐት አላፍ 
እሎም ሽውሀደ እግል ትትፈዕ 
ትትቀሰብ ወትትጀበር።
ክምሰል ትምኔትነ እነብረ ምንዲ 

ነዐሌ፡ እስትሽሃድ ላልተምኔ ወሐክር 
ገሮብ ላተ ሀለ ኢመሰለኒ። ሕነ ላኪን 
ክምሰል ገቢል እስትሽሃድ እግልነ፡ 
ክምሰል ሰዋልፍ ገቢልነ ሰበት ቱ፡ 
ለእግለ ወዴነ እንዴ ወዴነ፡ እበ 
ለሳድፈነ ዝልም ወውጽዔ ሰበት 
ይእንረዴ እግል ድፍዐት ቃሊ 
ዐውል ሐር ሐር ይእንብል። ምነ 
ለአትዐጅብ እት መዲነት ሰንዐፌ 
እንዴ እመጽእ ዒድ ሕርየት 
24/05/2026 ሳደፈ። ረአሼ 
ሐር እግል ሄራር 26 ሰነት እንዴ 
አቅበልኮ፡ ለወክድ ለሀይ ወለኬልም 
ተየልሉ፡ ወለ አዜ ህሌናሁ ወክድ፡ 

ወለ ጋሪት ለአስክ ሰንዐፌ በልሰተነ፡ 
አትመጣወርኮሀን። ክልኦት ቴለል 
እማቶም አድሕድ ለኢላቅሰ። 
ለሐልፈ ወክድ፡ ወክድ ወራር 
ወዘማቴ ወሀንፈኦት ረአሶም ቀደም 
እግል ስያደት ገቢል ሓድር ሊኪዶ፡ 
ሸዐብ አግጸቱ ዕዛል ባልስ እት 
እንቱ ምን አብያቱ ወደገጊቱ ማላቱ 
ወዳሩ እት ለሀርብ ወልትሸዐተር 
ወሰኬ፡፡ 

ሰር ላሊ 26/05/ 2000 
ክምሰለ አዜ ጋብአት እት እገንሐ 
ወአትመጣውረ፡ ገኖበቼ ሸዕሊለት 
ተዐርገ፡ ከትትካረብ ምንዬ ዐለት፡
፡ ለንብሓተ አክላብ፡ ለሀረበ 
ሸዐብ፡ ክለ ለሓለት ምስለ እት 
ገሮብነ ዐለ ተዐብ ወፍንቲትለ 
እንፈቲዮም ፍራስ እለ ትርበተ 
ወጠን ለጣህረት ለሓል ክሉ እት 
አድሕድ እድርውጥት ክምሰል 
ዐለት እብ ዕ’ነ ወፍዕል ረኤናሀ 
ወእብ ደሚርናመ ነአትዋይነ 
ዐልነ። እብ ክል ገአተ ክሉ ክሉ 
እግል ትፍቀዳመ ኢትተምኔ 
ወኢትትነየት፡ ላኪን ታእሪክ 
ወፋቀዲቶ አውኪር፡ ሐበንተ ኢኮን 
ወግንዳሌ!! እት ጅላቦም ሐንገልከ 
አምዋጅ ዝክሪያት ቃሌዕ እግልከ፡ 
ወእንተ መሰልሰሉ ተአጻብጡ። 
ለበሀለ መልሂያምዬ ለእዩሳም አክለ 
ዝክርያቼ በዝሐ፡ “ዐብዳት ሐር 
ኢትግነሕ፡ ረአስከ ቀደምቱ ሄራር፡ 
እትለ እዲነ” እት ልብሉኒ መክሩኒ 
ለዐለው ጅማዐቼ “አማኖም ቱ” 
እት እብል እግለ በህሎም እፈቅድ 
ዐልኮ።

መህረጃናት ኤረትርዪን እት ካርጅአርትርዪን ስካን ሆላንድ፡ እት 
ዮም 18 ወ19 ጁላይ እት መዲነት 
ኣምስተርዳም ይሱር መህረጃን 
ወደው።
እትሊ እብ ሰፊር ደውለት ኤረትርየ 

እት እተሓድ አሮበ ወድወል 
ቤኔሉክስ አሰይድ ነጋሲ ካሰ ለትከሰተ 
ናይ ሖል ተጀሙዕ፡ ርኢስ ጃልየት 
አሰይድ ዘርኣይ ገብሩ ወመስኡል 
ጋራት ሸዐብ አሰይድ ኢሳቅ ምናሴ 
እተ አስመዐዉ ከሊማት፡ ወጠንያይ 
ዓያድነ እብ መሻረከት ዛይደት 
ምን አሕተፈልነ እቡ፡ ተኣምርተ 
መካፈሐት ድቅብ ክምቱ እት ሸርሕ፡ 
እግል ሸዐብ ወሕኩመት ኤረትርየ 
አሰናይነ ቤለው።
መስኡል ሽኡን ቁንስልየት አሰይድ 

ክብረኣብ ተወልዴ እብ ተረቱ፡ 
ክምሰለ እት መህረጃን ለትረኤት 
መሻረከት ዛይደት፡ እተ ልትሰተት 
መሻርዕ ዐማር’መ ዶር አግደዮት 
ሙሁም ክምቱ ሐበረ።
ሰፊር ነጋሲ ካሰ እግል መሻርከት 

እተ ሀበዩ ሰሚናር፡ እት ሓድር 
ተየልል እብ መጆብ ተጠዉራት 
መንጠቀት ወዐለም፡ ክምሰልሁመ 
አሀምየት ተጀሙዕ ወዶር ጃልያት 
አርትርዪን እት በራምጅ ዐማር 
ለረከዘ ተውዴሕ ፋይሕ ቀደመ።
እግል ክልኤ አምዕል ለአተላለ 

መህረጃን አርትርዪን ስካን ሆላንድ፡ 
ጅግረ ርያደት፡ ዕፌ ናይ ዓዳት 
ለበብስ ቀውምያትነ፡ በራምጅ አጀኒት 

ወብዕድ ጽበጥ ሕዩብ ዐለ።
ለናይ ሖል ወጠንያይ ተጀሙዕ፡ 

ምን ኤረትርየ ለጌሰት ፉርቀት ዓዳት 
እበ ቀደመቱ ጽበጥ ዳምቅ ዐለ።
ኤረትርዪን ስካን ድወል 

ስካንድናቭያመ 28ይ ናይ ሖል 
መህረጃኖም ”ሰባትነ ደማነትነ” እት 
ሐንቴለ ትብል ስቅራት ወደዉ። 
ለመህረጃን፡ ሰፊር ኤረትርየ ዲብ 
ጅምሁርየት ኢጣልየ ወመትሐርካይ 
ሰፊር እት ሽዌደን አሰይድ ፍስሓጽዮን 
ጴጥሮስ፡ 23 ጁላይ ረስሚ ከስተዩ።
እተ ክሉ ጃልያት አርትርዪን 

ወመሓብር ለሻረከው እቱ፡ ዉሕደት 
ሸዐብ፡ ክምሰልሁመ ዓዳት ኤረትርየ 
ወሸዕበ ለትሸርሕ መናሰበት መክሰቲ፡ 
ባንዴረት ኤረትርየ እት ናይ ሕሽመት 
አካነተ ትሰቀለት።
ርኢስ መመቅረሓይት ልጅነት 

ወጠንያይ ዓያድ አሰይድ አለም 
ተኽሌጊዮርጊስ፡ መህረጃን እት 
ቀበት 28 ሰነት ለሓለፈዩ መራሕል፡ 
ለአርአዩ ተጠዉር ወለሳደፈዩ 
መታክል እት ሸርሕ፡ በርናምጅ 
ዉርስ ተእሪክ ወዓዳት፡ ክምሰልሁመ 
ወድነ ወጠንያይ ሐበን ክምቱ ወክም 
ለአተላሌ ሸርሐ።
ህቱ እንዴ አትለ፡ ንየት ምልክየት 

ወጠንያይት ቃዐት እት ሽዌደን 
ዋድሕ ገአ፡ ሸዐብ ግረ እለ ናዬቱ 
ለልብለ ቃዐት መህረጃኑ እግል 

ለአሕተፍል ለአንበተየ ተጀሙዕ 
ደፍዕየት እግል ትበርክት ወለ 
በርናምጅ እግል ልትሻፈግ ሊከ 
ቀደመ።
እትሊ አስክ አስክ ዮም 26 ጁላይ 

ለአተላለ መህረጃን ኤረትርዪን 
ስካን ድወል ስካንዲናቭየ፡ መሓብር፡ 
ወጠንያይ ተጀሙዕ ወመዳይን 
ለአሰሰያሁ እግል መትዛይረት 
ለልትሐደር ዝያድ 15 ዳስ፡ ሰሚናር 
እብ ዉቁል ልኡክ ሕኩመት 
ኤረትርየ፡ መሓደራት፡ ዕፌ ሰወር፡ 
እብ ዉላድ ኤረትርየ ለቀርብ ባዛር፡ 
ዝቤ አክትበት፡ ፋገዖት አጀኒት፡ 
ክምሰልሁመ ምን ኤረትርየ ለጌሰት 
ፉርቀት ዓዳት ወምን ኻርጅ 
ለትጀመዐው ሰብ-ወራት ፈን 

ለቀደመዉ በራምጅ ለሸምል ዐለ።
እሊ ክእነ እት እንቱ፡ ኤረትርዪን 

ስካን ስዊድን፡ እት ዮም 22 ጁላይ 
ዲብ ስቶክሆልም 50 ሰነት መትአሳስ 
- ዝክረት  እዮቤልዩ ደሀቢ መድረሰት 
ሰውረት ዐየደው።
ለእብ መሕበር ለትከመከመው 

አንፋር መድረሰት ሰውረት 
ወምናድሊን ለዐለው፡ ክምሰልሁመ 
ዐዙመት ለገብአት እግሎም 
ለሐድረው ዲበ ዓደት፡ ሰፊር 
ኤረትርየ ዲብ ጅምሁርየት ኢጣልየ 
ምትሐርካይ ሰፊር ዲብ ስዊድን 
አሰይድ ፍሰሐጽዮን ጴጥሮስ፡ ለዒድ 
እብለ ከስስ ሸሬሕ ሀበ።
መስኡል መመቅርሐይት ልጅነት 

ዓያድ ወጠን ዲብ ስካንዲኔቭየ 

አሰይድ አለም ተኽለጊዮርጊስ 
ህዬ፡ ዲብለ በርናምጅ ለሻረከው 
ወሙባሽር ዲብ ልትጠለቅ ለታብዐው 
“አሰናይ እትለ አብጽሔነ” ሐቆለ 
ቤለ፡ በርናምጅ ዝክረት መትአሳስ 
መድረሰት ሰውረት እግል ልትዐወት 
ጅህድ ለወደው ሐመደ።
ዲብለ መናሰበት፡ ጀበህት ሸዐብየት 

ተሕሪር ኤረትርየ፡ ወቀሎት አምር 
ሓጥጥ መበገስ አስክ ክሉ ለጀዋንቡ 
ተጠውር  ክምቱ ምን ፈሀመት፡ 
“ምህሮ እግል መንፈዐት ገቢል” 
ለትብል መባደረት እንዴ ነስአት፡ 
በርናም ጅብደዮት ቅዌት ወንዙም 
ምህሮ አካዳምየት እግል ልትመደድ 
ለወድዩ ጅህድ እብለ ከስስ ሸሬሕ 
ቀድም እት ህለ፡ መትአሳስ 
መድረሰት ሰውረት እትሊ መጃል 
እሊ ዲብ ተእሪክ አካን ዐባይ  ክም 
ጸብጥ በርሀ።
ለዓደት፡ ዲብ አሰሶት መድረሰት 

ሰውረት ለዐለ መታክል ወለሐለፈ 
ተሐድያት ለለሐኬ ጽበጥ፡  ደረሰ 
መድረሰት ሰውረት ለዐለው ለሀበዉ 
ተጃርብ ኖሶም፡ ክምሰልሁመ 
ወራታት ደረሰ ወዶር መደርሲን 
ወመስኡሊን ለለአርኤ ዕፌ ስወር 
ለከምከመ ዐለ።
መሻርከት እብ ጀሀቶም፡ መድረሰት 

ሰውረት - መድረሰት አደብ፡ 
ወጠንየት፡ ወሻን ንዳል ክም ዐለት፡ 
ለፍገሪት ህዬ ዮም ዲብ ኩሉ ደረጃት 
ትትርኤ ክም ህሌት ሸርሐው። 



ደረጀት ኢብራሂም ስልጣን ደረጀት ኢብራሂም ስልጣን 
አስመረ ናይ ከሚስትሪ ሙደርስ አስመረ ናይ ከሚስትሪ ሙደርስ 
እንዴ ገብአ ከድም ለህላቱ። እሊ እንዴ ገብአ ከድም ለህላቱ። እሊ 
አክትበቱ ህዬ እብ ውዛረት ተዕሊም አክትበቱ ህዬ እብ ውዛረት ተዕሊም 
ከብቴ ክም ረክበ ቱ ዲብ መጥበዐት ከብቴ ክም ረክበ ቱ ዲብ መጥበዐት 
ለአብጽሐዩ። ከህቱ እብ ሰበትለ ለአብጽሐዩ። ከህቱ እብ ሰበትለ 
ካትቡ ለህለ አክትበት እትወዴሕ፦ ካትቡ ለህለ አክትበት እትወዴሕ፦ 
እሊ ዲብ መህረጃን ማጽእ እቡ እሊ ዲብ መህረጃን ማጽእ እቡ 
ለህሌኮ አክትበት ደረሳይ ዲብ ቤት ለህሌኮ አክትበት ደረሳይ ዲብ ቤት 
ክም ደረጀት ደረጀቱ ከአፎ እንዴ ክም ደረጀት ደረጀቱ ከአፎ እንዴ 
ወደ እግል ልሽቄ ቀድር እበ ለገንሕ ወደ እግል ልሽቄ ቀድር እበ ለገንሕ 
እቱ እዱሉዩ ለህሌኮ። ክም ነቲጀት እቱ እዱሉዩ ለህሌኮ። ክም ነቲጀት 
ህዬ ደረሰ እብ ፍንቱይ ዲብ ህዬ ደረሰ እብ ፍንቱይ ዲብ ናይ ናይ 

ካልኣይ ደረጀት እሊ ክታብከ ነፍዔኒ ካልኣይ ደረጀት እሊ ክታብከ ነፍዔኒ 
እትልብሎ መጽኡኒ ወለ ምን ሳወ ናይ እትልብሎ መጽኡኒ ወለ ምን ሳወ ናይ 
ማትሪክ እምትሓን ለትዐወተው። እሊ ማትሪክ እምትሓን ለትዐወተው። እሊ 
ህዬ እግልዬ ለአትናይተኒ ወዝያድ ህዬ እግልዬ ለአትናይተኒ ወዝያድ 
ክም እሸቄ ወዴኒ። እሊ እግል ክም እሸቄ ወዴኒ። እሊ እግል 
እብጸሕ ህዬ ብዙሕ ጅህድ ወዴኮ። እብጸሕ ህዬ ብዙሕ ጅህድ ወዴኮ። 
እብ ፍንቱይ ሰልፍ እግል እቅራእ እብ ፍንቱይ ሰልፍ እግል እቅራእ 
ወአምርዬ እግል ዓቤ ዐለት እግልዬ። ወአምርዬ እግል ዓቤ ዐለት እግልዬ። 
ለአነ ለበጽሐኩዉ ህዬ ደረሳዬ እግል ለአነ ለበጽሐኩዉ ህዬ ደረሳዬ እግል 
ለኣሙሩ ህሌት እግሎም ሰበት ለኣሙሩ ህሌት እግሎም ሰበት 
እቤቱ አክትበት እግል እክተብ እቤቱ አክትበት እግል እክተብ 
ለአሰብዴኮ፡፡ ለብዙሕ ላራጃዕኮሁ ለአሰብዴኮ፡፡ ለብዙሕ ላራጃዕኮሁ 
ህዬ እብ ፍንቱይ ዲብ መድረሰት ህዬ እብ ፍንቱይ ዲብ መድረሰት 
ዋርሳይ ይከአሎ ሳወ ክም ሙደርስ ዋርሳይ ይከአሎ ሳወ ክም ሙደርስ 
ናይ ከሚስትሪ እንዴ ገብአኮ አደርስ ናይ ከሚስትሪ እንዴ ገብአኮ አደርስ 
ሰበት ዐልኮ፡ ለደረሰ ሚ ናቅስ ምኖም ሰበት ዐልኮ፡ ለደረሰ ሚ ናቅስ ምኖም 
ህለ፡ ሚ ለትሐዝዮም ህለ እንዴ ህለ፡ ሚ ለትሐዝዮም ህለ እንዴ 
እቤ፡ እንዴ ቀየምኮ ክም እሊ እግል እቤ፡ እንዴ ቀየምኮ ክም እሊ እግል 
ለአትሐዝዮምቱ እንዴ እቤ እሊ ለአትሐዝዮምቱ እንዴ እቤ እሊ 
አክትበት እግል እክተብ አሰብዴኮ። አክትበት እግል እክተብ አሰብዴኮ። 
ደረሰ ህዬ ግሩም ለአስተፊዶ ምኑ ደረሰ ህዬ ግሩም ለአስተፊዶ ምኑ 
ሰበት ርኤክዎም፡ ዲብ ምግባይ ሰበት ርኤክዎም፡ ዲብ ምግባይ 
ደረጀት ትከሬኮ፡ ክምሰልሁ እት ደረጀት ትከሬኮ፡ ክምሰልሁ እት 
እብል ህዬ አስክ መአንብታይት እብል ህዬ አስክ መአንብታይት 
ደረጀት ለህለው ለገንሕ አዳሌኮ።ደረጀት ለህለው ለገንሕ አዳሌኮ።
መምህር ዳዊት በዐል ዕያልቱ እሊ መምህር ዳዊት በዐል ዕያልቱ እሊ 

አክትበት ህዬ ዲብ አጀኒቱ እንዴ አክትበት ህዬ ዲብ አጀኒቱ እንዴ 
ጀረበዩቱ ብዕዳም ክም ደርሶ እቡ ጀረበዩቱ ብዕዳም ክም ደርሶ እቡ 
ወዴ ለህለ። እትሊ ወክድ እሊ 
ለዐባይ ወለቱ 8ይ ፈስል ደርስ ህሌት 
ላመ ንኢሽ አስረ ለህሌት። አክትበት 
አቡሀን ህዬ ክልዶል ሰበት ዛክረ እቡ 
ምን ብዙሕ ምልከት ረአይን እት 
ሀይባሁ ምን ረአየን እንዴ ትበገሰ 
ብዙሕ ኣሳናይ ወዴ ህለ። ደለ 
ኣዳለዩ ህዬ ሰልፍ ዲበን ጀርቡ ዲበን 
ነቲጀት ሰኔት ክም ረክበ ምኑ ህዬ 
ለአጠብዑ።
አሰይድ ተክሌ ወልደስላሴ ክልኤ 

ክታብ ዐባዪ ካትብ ለህላቱ። ሀደፍ 
አክትበቱ ህዬ ታሪክ ኤረትርየ 
ብዕዳም እንዴ ቀየረው እግል 
ኢለአክሩቡ እብ አማኑ ሸዐብ 

ሳልሕ ገመዐማርዐማርዐማር

44ገጽገጽ1919ይትይት ሰነት ዕልብ 30 ሰነት ዕልብ 30 አርቡዕ 29 ጁላይ 2026አርቡዕ 29 ጁላይ 2026

እት ሐረት ኤክስፖ ቅዱም ለዐለ አክትበት ቄርኣይ ለአትናይት
ለህሌት ሮሕ እግል ልድመን ህሌት ለህሌት ሮሕ እግል ልድመን ህሌት 
እሉቱ ለእብል። ምኑ እንዴ ትበገስኮ እሉቱ ለእብል። ምኑ እንዴ ትበገስኮ 
ህዬ እንዴ ትሰዴከ ወተንከብከ ህዬ እንዴ ትሰዴከ ወተንከብከ 
ለተመጽኡ ተጠውር እግልከ ምህም ለተመጽኡ ተጠውር እግልከ ምህም 
ኢኮን፡ ተቅይር እግል ለአምጽእ ኢኮን፡ ተቅይር እግል ለአምጽእ 
እግልከ ምንመ ቀድር ሰልፍ ላኪን እግልከ ምንመ ቀድር ሰልፍ ላኪን 
እብ ናይ ኖስከ ቅወት እግል እብ ናይ ኖስከ ቅወት እግል 
ተአሰብዴ ህሌት እግልከ። እንተ ተአሰብዴ ህሌት እግልከ። እንተ 
ዲብ ነፍስከ ስቀት ወዴከ ምንገብእቱ ዲብ ነፍስከ ስቀት ወዴከ ምንገብእቱ 
እግል ትትዐወት ለትቀድር። ዮጋ እግል ትትዐወት ለትቀድር። ዮጋ 
ለትብል ክታብየ ህዬ ቀላል ሐያት ለትብል ክታብየ ህዬ ቀላል ሐያት 
ከአፎ እንዴ መለከ ትገይስቱ ከአፎ እንዴ መለከ ትገይስቱ 
ለሀደፉ ወአፍካርከ ቆሪነ ለቡ እግል ለሀደፉ ወአፍካርከ ቆሪነ ለቡ እግል 
ልግባኣቱ ለመክር። እሊ ህዬ ምን ልግባኣቱ ለመክር። እሊ ህዬ ምን 
ናይ ኖስከ ሐያት ቱ ለተአነብቱ ናይ ኖስከ ሐያት ቱ ለተአነብቱ 
ልብል። ሰልአስ ሀደፍ ህዬ ከምክም ልብል። ሰልአስ ሀደፍ ህዬ ከምክም 
ናይ ሩሕ፡ ደሚር ወዐቅል ከአፎ ናይ ሩሕ፡ ደሚር ወዐቅል ከአፎ 
ተአስተፊድ ለሐብር። አነ እግል ተአስተፊድ ለሐብር። አነ እግል 
ኖሼ ምን እሊ ክታብዬ ዲብ ሐያቼ ኖሼ ምን እሊ ክታብዬ ዲብ ሐያቼ 
ብዙሕ ተቅይርቱ ለአምጽአኮ። ምኑ ብዙሕ ተቅይርቱ ለአምጽአኮ። ምኑ 
እንዴ ትበገስኮ ህዬ ዲብ ርሕዬ እንዴ ትበገስኮ ህዬ ዲብ ርሕዬ 
ለጀረብኮሀ ሐቆ 10 ሰነት እግልሚ ለጀረብኮሀ ሐቆ 10 ሰነት እግልሚ 
ዲብ ሙጅተማዕ ይእቀድሙ እንዴ ዲብ ሙጅተማዕ ይእቀድሙ እንዴ 
እቤ ክም ልትጠባዕ ወዴኮ። ዲብ እቤ ክም ልትጠባዕ ወዴኮ። ዲብ 
ሙጅተማዕ እብ ፍንቱይ ህዬ ደረሰ ሙጅተማዕ እብ ፍንቱይ ህዬ ደረሰ 
ናይ ኩልያት እብ ሰበብ ሕማም ናይ ኩልያት እብ ሰበብ ሕማም 
መድረሰቶም እትኩሩማም ለዐለው መድረሰቶም እትኩሩማም ለዐለው 
እሊ ክታብ እንዴ ትነፈዐው ክም እሊ ክታብ እንዴ ትነፈዐው ክም 
ተዐወተው ለሐበረውኒ ክም ረከብኮ ተዐወተው ለሐበረውኒ ክም ረከብኮ 
ካልኣይ ክፋል አዳሌኮ ትብል።ካልኣይ ክፋል አዳሌኮ ትብል።
ሐቆ እሊ ክታብ እሊ ዲብ አግሩዝ ሐቆ እሊ ክታብ እሊ ዲብ አግሩዝ 

ለአተጀሀ ክታብ፡ እሊ አዳም ዲብ ለአተጀሀ ክታብ፡ እሊ አዳም ዲብ 
ናይ ኖሱ ቅወት እግል ለአተንክብ ናይ ኖሱ ቅወት እግል ለአተንክብ 
ክምቡ ለልአደርስቱ። ሰበት እሊ ክምቡ ለልአደርስቱ። ሰበት እሊ 
አግሩዝ እብ ከአፎ እግል ልዕበው አግሩዝ እብ ከአፎ እግል ልዕበው 
ክም ቀድሮ ለልብል ሰኣል ለትበልስ ክም ቀድሮ ለልብል ሰኣል ለትበልስ 
ቅሰት ተ። እብለ ቅሰት እለ እንዴ ቅሰት ተ። እብለ ቅሰት እለ እንዴ 
ወዴኮ ህዬ እግሩዝ ቅወት ደማነት ወዴኮ ህዬ እግሩዝ ቅወት ደማነት 
ነፍስ እግል አድርስ ቱ ለአመምኮ። ነፍስ እግል አድርስ ቱ ለአመምኮ። 
ሐቆሀመ እብ ትግርኘ ወእንግሊዝ ሐቆሀመ እብ ትግርኘ ወእንግሊዝ 
ክታበት እግሉ አዳሌኮ ቺቢ ክታበት እግሉ አዳሌኮ ቺቢ 
ለልብል። ምኑ ናይ ሂገ ፈረንሰ ለልብል። ምኑ ናይ ሂገ ፈረንሰ 
አምር ሰበት እመልክ ምን 10 አምር ሰበት እመልክ ምን 10 
አልፍ ለገብእ ከሊማት ለህለ ዲቡ አልፍ ለገብእ ከሊማት ለህለ ዲቡ 
ቃሙስ ምን ፈረንሰ ዲብ ትግርኘ ቃሙስ ምን ፈረንሰ ዲብ ትግርኘ 
ተርጀምኮ። ዲብ ሰነት 2015 ህዬ ተርጀምኮ። ዲብ ሰነት 2015 ህዬ 
(ዘራእቲ ዕግርግር) ዜርአት መሻክል (ዘራእቲ ዕግርግር) ዜርአት መሻክል 
ለልብል ክታብ ከተብኮ። እሊ ለልብል ክታብ ከተብኮ። እሊ 
ክታብ እሊ ዐቢ ሸርቅ አልአውሰጥ ክታብ እሊ ዐቢ ሸርቅ አልአውሰጥ 
ለልቡሉ አምሪክዪን ለገንሕቱ። ለልቡሉ አምሪክዪን ለገንሕቱ። 
ሀደፍ እሊ ክታብ እሊ ክም ሀደፍ ሀደፍ እሊ ክታብ እሊ ክም ሀደፍ 
ናይ አምሪክዪን ሐቴ መንጠቀት ናይ አምሪክዪን ሐቴ መንጠቀት 
እንዴ ጸብጠው እግለ አድዐፈው እንዴ ጸብጠው እግለ አድዐፈው 

ኤረትርየ ወብዕዳም እብ ሰበት ታሪክ 
ኤረትርየ እግል ለኣምሮ ለልሐዙ 
ሽዑብ ዐለም እበ ለተፍህም ሂገ 
እንግሊዝ ወሂገ ትግርኘ ቱ እዱልዩ 
ለህለ። ከህቱ እብ ሰበት እሊ እዱሉዩ 
ለህለ አክትበቱ እት ወዴሕ፦ አነ 
ዝያድ 25 ሰነት ዲብ ሸበካት 
ወሳእል ሐብሬ እብ ሰበት ኤረትርየ 
ዐጄ ብዙሕ እነሽጥ ጸንሐኮ። ሐቆሁ 
ዲብ ዐድከ ለሔሰት መንበረት እግል 
ትርከብ መባደረት ንሳእ ለትብል 
ክታብ ከተብኮ፡ ሐቆሁመ ዲብ ናይ 
አማን ታሪክ ለተንከበ ክታብ፡ ሐያት 
ዲብ ዐድከ ሕዘየ ልጁእ ብዙሕ 
ኢትጥሎቡ ለጽበጠ ክታብ አዳሌኮ። 
እሎም ክልኦት ክታብዬ ህዬ እንዴ 
ጸበጥኮቱ ዲብ መህረጃን ኤረትርየ 
ሐረት ኤክስፖ እሻርክ ለህሌኮ። 
ሀደፍ እሊ አክትበት እሊ ዝያድ 
ዲብ ሸባብ ኤረትርየ ለገንሕቱ፡
፡ ሸባብ ኤረትርየ ታሪክ ዐዶም 
ወሀውየቶም እግል ለአምሮ፡ ናይ 
ሽቅል አደብ እግል ለሀሌ እግሎም፡ 
ናይ ክድመት ወጠኖም ዋጅብ 
እግል ለአትምሞ ዲብ ደንጎበ ህዬ 
ክሉ እግል ልርኮቡ ለልሐልሞ ዲብ 
ካርጅ እንዴ ኢገብእ፡ ዲብ ቀበት 
ዐዶም ጅህድ እንዴ ወደው እግል 
ልርቦቡ ክም ቀድሮ እግል አፍሀሞት፡ 
ግምየት ወሓብሬ እግል ሓለፎት 
ለሰዴ አክትበቱ ለእግሉ እዱልይ 
ህሌኮ። ለእብ ሂገ እንግሊዝ ዋዲሁ 
ለህሌኮ ክታብዬ ህዬ ታሪክነ ዲብ 
ልትሰረቅ ልትርኤ ሰበት ህለ ለናይ 
አማን ታሪክነ እሊቱ ሕነ ኤረትርዪን 
ክእኒ እንመስል እግል ኢበል እንዴ 
እቤቱ እሊ ክታብ ለአዳሌኮ ልብል።
ከሓይሳም ቄርአት እሊ ዲብ 

ለትፈናተ መናሰበት እብ ዳርሳም 
ወፋህማም ልትከተብ ለህለ አክትበት፡ 
ክል ምኒነ ዲበ ለህለዩ ባካቱ እግል 
ልርከቡ ምንመ ኢቀድር እብ 
ለትፈናተ አስባብ አስክ ዐባዪ መዳይን 
ዶል ንትሐረክ እት መክተባት እግል 
ንርከቡ ሰበት እንቀድር እንዴ ዛቤነ 
እግል ንቅርኡ። እግልሚ ቅራአት 
እት ሐያትከ ብዙሕ ተቅዪር እግል 
ቲዴ ምነ ባብ ለፈትሐ እግልከ ሰበት 
ገብአት። ንቅራእ፡ ምን ብዙሕ ክትብ 
ቅርአት ብዙሕ ዕልም እግል ንርከብ 
ሰበት እንቀድር። እለ ጀሪደት 
ኤረትርየ ሐዳስ ለትበጽሐኩም ህዬ 
እግለ እንዴ ቀርአኩም ምነ ወኬን 
እግል ተአቅምቶ ህታመ እግል 
ትስዴኩም ትቀድር። ዲብ ቅራአት 
ኢንሕመቅ!!

ምንገብእ ለብዕድ መ ክምሰልሀ ምንገብእ ለብዕድ መ ክምሰልሀ 
እንዴ ወዴነ እግል ንራቅቡ እንቀድር እንዴ ወዴነ እግል ንራቅቡ እንቀድር 
ምነ ለልብል አፍካሮም፡ እለን 15 ምነ ለልብል አፍካሮም፡ እለን 15 
ደውለት ናይ ዐቢ ምግባይ ምፍጋር ደውለት ናይ ዐቢ ምግባይ ምፍጋር 
ጸሓይ እብ ሰበብ አፍካር አምሪክዪን ጸሓይ እብ ሰበብ አፍካር አምሪክዪን 
ሚ ሳደፈዮም ለወደሕቱ። ሐቆሀ ሚ ሳደፈዮም ለወደሕቱ። ሐቆሀ 
ዲብ ሰነት 2018 አቶብየ ምን አየ ዲብ ሰነት 2018 አቶብየ ምን አየ 
አስክ አየ (ኢትዮጵያ ካበይ ናበይ) አስክ አየ (ኢትዮጵያ ካበይ ናበይ) 
ከተብኮ ዲበ ወክድ ለሀይ ብዙሕ ከተብኮ ዲበ ወክድ ለሀይ ብዙሕ 
ተቅይርቱ መጽእ ለዐለ። እሊ ክመ ተቅይርቱ መጽእ ለዐለ። እሊ ክመ 
ብዕድ ቅሰስ አነ ለእከትቡቱ ዲብ ብዕድ ቅሰስ አነ ለእከትቡቱ ዲብ 
ነፍስከ ትተንከብ ሐቆ ኢገብአከ፡ ነፍስከ ትተንከብ ሐቆ ኢገብአከ፡ 
ምን በረ እበ ትረክበ ቅወት እግል ምን በረ እበ ትረክበ ቅወት እግል 
ተአድምዕ ክም ኢትቀድርተ ተአድምዕ ክም ኢትቀድርተ 
ለወደሕቱ። ናይ አቶብየ ህዬ ናይ ለወደሕቱ። ናይ አቶብየ ህዬ ናይ 
ኖሰ ቅወት እትርድት ሰበት ኢኮን፡ ኖሰ ቅወት እትርድት ሰበት ኢኮን፡ 
እሊቱ አዜ ልትርኤ ለህለ። እግል እሊቱ አዜ ልትርኤ ለህለ። እግል 
እሊ አዜ ማጽእ ለህለ ተጠውራት እሊ አዜ ማጽእ ለህለ ተጠውራት 
ህዬ እብ ዋዴሕ ትሸርሕ። ምኑ ዲብ ህዬ እብ ዋዴሕ ትሸርሕ። ምኑ ዲብ 
ናይ ርሕዬ አሳስ እንዴ አቅበልኮ ናይ ርሕዬ አሳስ እንዴ አቅበልኮ 
እብ ሰበት ቀዳምያም አብዕቦታቼ እብ ሰበት ቀዳምያም አብዕቦታቼ 
ካትበት ህሌኮ። እግልሚ ምን ካትበት ህሌኮ። እግልሚ ምን 
እንተ እግል ተኣምር ምን አየ እንተ እግል ተኣምር ምን አየ 
ትወለድከ አመሮትመ ሰኒ ምህም ትወለድከ አመሮትመ ሰኒ ምህም 
ሰበትቱ። እግልሚ ወለ ሙናድሊን ሰበትቱ። እግልሚ ወለ ሙናድሊን 
እንርኤ እት ህሌነ ምን ባሕ ኢኮን እንርኤ እት ህሌነ ምን ባሕ ኢኮን 
ምሔርበት ለገብአው አሳስ ናይ ምሔርበት ለገብአው አሳስ ናይ 
ዋልዴኖም ሰበት ዐለ እሎምቱ ዋልዴኖም ሰበት ዐለ እሎምቱ 

ናይ ምሔርበት አሰር ለጸብጠው ናይ ምሔርበት አሰር ለጸብጠው 
ምነ ለልብል አፍካር ምን ሰነት ምነ ለልብል አፍካር ምን ሰነት 
1911 አስክ 1977 ዐስከርየት ዲብ 1911 አስክ 1977 ዐስከርየት ዲብ 
ኤረትርየ ከአፎ ክም ዐለት ለወደሕ ኤረትርየ ከአፎ ክም ዐለት ለወደሕ 
ክታብ አዳሌኮ ትብል። እምበልሁ ክታብ አዳሌኮ ትብል። እምበልሁ 
ህዬ ብዙሕ አክትበት ክም አዳሌት ህዬ ብዙሕ አክትበት ክም አዳሌት 
ትወደሕ።ትወደሕ።
መምህር ዳዊት ወልደብሩክ መምህር ዳዊት ወልደብሩክ 

አክትበት ኣካደምየት ናይ አክትበት ኣካደምየት ናይ 
መአንብታይ፡ ምግባይ ወካልኣይ መአንብታይ፡ ምግባይ ወካልኣይ 
ደረጀት ደረሰ ለራጅዖቡ ለአዳለ ደረጀት ደረሰ ለራጅዖቡ ለአዳለ 
ኬትባይ ሙደርስቱ። ህቱ ከም ኬትባይ ሙደርስቱ። ህቱ ከም 
ሙደርስ ዲብ መድረሰት ካልኣይ ሙደርስ ዲብ መድረሰት ካልኣይ 

ሙሰውር፦ ሄኖክ ተክሌገርጊሽ

ዮም ዓመት እት ሐረት መህረጃን 
ቅዱም ለዐለ እብ ቀዳምያም 
ወሐዳይስ ኬትበት ለትከተበ 
አክትበት ብዙሕ ቱ። እሊ መዕረድ 
አክትበት ዶል ትርኤ አክልአይ 
አክትበት ቱ እት ዐድነ ኤረትርየ 
ልትከተብ ወፈሬ ለህለ ትብል። 
እግል ትሕሰቡ ወትሳምዩ ህዬ 
ሰኒ ብዙሕቱ። እብ ዕሙማይ 
ህዬ ቃዐት እብ ካምለ ዲበ ሽሩዕ 
ለዐላቱ እግል ልትበሀል ልትቀደር። 
ገሌ ምን ጽበጡ እግል አግሩዝ 
ሀገጊት ወአድጋማት ለልአደርስ፡ 
እግል ደረሰ ዲብ ተዕሊም ለወጅህ 
ወለሰዴ፡ ታሪክ ኤረትርየ ዐድነ 
ዲብ ለትፈናተ ወክድ ለዐለ 
ለሸርሕ፡ ቅሰስ አድጋማት ንዳል 
ሸዐብ ኤረትርየ፡ ቃኑን እንደበ 
(ቃኑን መዕየ) ከምሰልሁመ 
ምን ተጃርብ ለትፈናተው ዐባዪ 
ኬት እዲነ ለተርጀመ አክትበት 
እግል ንስሜ እንቀድር። ከሑድ 
ምነ ብዙሕ፡ ምስል ገሌ ኬትበት 
ለወዴናሀ መቃበለት እግል ንቀድም 
እግልኩምቱ። ከሰልፍ ለአትሃጌናሀ 
ሙናድለት ሩት ስምኦን ዝያድ 
12 ክታብ ለከትበት ሱሕፍየት፡ 
ኬትባይት ወሙደርሰትተ።  ህተ 
ለሀበተናቱ ተውዴሕ ህዬ እቡ እግል 
ነአሰብዴ።
ሙናድለት ሩት ስምኦን፦ 

ኬትባይ ገብአከ ምንገብእ ኖሱ 
ለልአጸውረካተ መስኡልየት 
ህሌት፡ እግለ ይአስከብከ ምንገብእ 
ህዬ ብዕድ ሽቅል እግል ትሽቄ 
ኢትቀድርኒ። ሰበት እሊ አናመ 
ዲብ ደሚርዬ ለህለ አፍካር እግል 
አትምም እግል እክተብ ብዬ እንዴ 
እቤ እከትብ ወአተላሌ ገብአኮ። 
ሰልፍ ዲብ ሰነት 1981 ህዬ ምን ቦሪ 
ዲብ ቦሪ ልትብል ቅሰት ሙጅተማዕ 
ዓፈር ከተብኮ። ሐቆሀ ዲብ ሰነት 
1987 ህዬ ዓፍየት ለትብል ቅሰት 
ናይ ሙጅተማዕ ትግሬ ከተብኮ። 
እለን ቅሰስ እለን ህዬ ክርን ገቢል 
ጅግሬ ተአዳሌ ሰበት ዐለት ዲበ 
ጅግረ እንዴ ሻረኮ ተዐወትኮበን። ጅግረ እንዴ ሻረኮ ተዐወትኮበን። 
ሐቆ ሕርየት ህዬ ገሌ መትኣካር ሐቆ ሕርየት ህዬ ገሌ መትኣካር 
ምንመ ወዴኮ ዲብ 2007 ዮጋ ምንመ ወዴኮ ዲብ 2007 ዮጋ 
እግል ዓፍየት ለልብል ክታብ እግል ዓፍየት ለልብል ክታብ 
አጥበዕኮ። ጽበጡ ህዬ ክም ሀደፍ አጥበዕኮ። ጽበጡ ህዬ ክም ሀደፍ 
ናዬ አዳም ዲብ ናይ ነፍሱ ሐያት ናዬ አዳም ዲብ ናይ ነፍሱ ሐያት 

ሙናድለት ሩት ስምኦን

መምህር ዳዊት ወልደብሩክመምህር ዳዊት ወልደብሩክ

አሰይድ ተክሌ ወልደስላሴ

 ዕ ል ም ዕ ል ም
አንያብአንያብ

አንያብ ዎሮ ምን ክፋላት 
ገሮብነቱ። አንያብ ጸዕደ ሕብር እቡ 
ለትገልበበ ወ ትሩድክፋል ገሮብነ 
ቱ። አንያብ እት አፉነ ለልትረከብ 
ጅንስ ክፋል ገሮብነቱ፡ አንያብ 
እትለዐል ወተሐት አንኩክነ እንዴ 
ትቀረዘ ልትረከብ። እት ክልኢቱ 
አንኩክነ ለሀለ አንያብ እብ ብዝሔሁ 
ወጅንሱ ሐቴ ቱ። ዕስር ህዬ እግል 
አንያብ እት አንኩክ እንዴ ሐጠጠ 
ጸብጡ። አንያብ እብ በረይ ትሩድ 
ወ ጸዕደ ለትገልበበቱ። ለትሩድ 
ወጸዕደ በረይ ናይ አንያብ ኢናመል 
ልትበሀል። አንያብ ኢናመል 
ሰበትቡ ለተረደ ክፋል ገሮብ ቱ። 
አንያብ እግል ነቲል፡ ቀሪጭ፡ 
ቀሪፍ ወመጪር ነብረ ነፍዕ። 
አንያብ እት መርሐለት ሓቀቆት 
ነብረ ተረት ዐባይ ወምህመት ቡ። 
ሐቀቆት ነብረ ህዬ እብ መትሳዳይ 
አንያብ፡ ንሳል ወአንኩክ እት አፍ 
ልትአንበት። መብዘሐ ነብረ ለእግለ 
እነስእ ይብስት ሰበት ገብአት 
እንዴ ትመጨረት እግል ትትከም 
በ። መጪር ህዬ እግለ ነብረ 
እንዴ አትከመ እብ ቀላል ክምሰል 
ትትወሐጥ ወዴ። እተከምሰሌሁመ 
መጪር እት ሓቀቆት ነብረ ሴድያይ 
ቱ።

 አንያብ አዳም  አንያብ አዳም 
አዳም አርበዕ ለትፈናተ ጅንስ 

አንያብ ቡ። ህቶም ህዬ፥ አንያብ 
ጀሃሪ፡ አንያብ ከልብ፡ ልሔ ቀደም 
ወልሔ ሐር ቶም። ክል ጅንስ አንያብ 
ህዬ፥ መባትክ ፍንቱይ ሰበት ቡ፡ እት 
ብለዕ ነብረ ለትፈናተ ወቀይ ወዴ። 
አንያብ ጀሃሪ ቀደም ለተሌ እት 
ገብእ ብዝሔሁ ሰማን ቱ። አርበዕ 
እት ነከክ ለዓል ወአርበዕ እት ነከክ 
ተሓት ልትረከብ። ክልኒበት ጀሃሪ 
ለአፉሀ ብሎሕ ወምድድ ለብህል 
ቱ። አንያብ ጀሃሪ እግል ነኪሽ 
ወነቲል ነብረ ነፍዕ። ግረ አንያብ 

ጀሃሪ ለሀለ አንያብ፡ አንያብ ከልብ 
ልትበሀል። ብዝሔሁ ህዬ አርበዕ 
ሐበት ቱ። ክልኤ ምኑ እት ነከክ 
ለዓል ወክልኤ ምኑ ህዬ እት ነከክ 
ተሓት ለሀለየ እት ገበአ፡ ሐቴ ምነን 
እብ እንክር ድማናይ ወለካልለይት 
እብ እንክር ድገለባይ ቅባል አሕድ 
ህለየ። ኒበት ከልብ፡ ለአፍሃ ብሎሕ 
ቱ እግል ነቲል ወ ቀሪጭ ነብረ ህዬ 
ነፍዕ። አልሓይ ቀደም ግረ አንያብ 
ከልብ ለሀለ ሰማን ረአስ ቱ። እት 
ክል ነከክ ህዬ እብ እንክር ድማናይ 
ወ እንክር ድገለባይ ክል ክልኤ 
ሐበት ኩፉል ቱ። አልሓይ ቀደም 

ባነ ተዕሊምባነ ተዕሊም እብ ውዛረት ተዕሊም እት 
ክል-ክልኤ ሳምን ለትዳሌ

ዑመር ዐሊ ዐይገት

ለአፈችቱ ጠልፈሐት ቱ፡ እግል 
ቀርጠጦት ወሰቢር ነብረ ህዬ ነፍዕ። 
እት አልሓይ ግረ ወ አልሐይ 
ቀደም ለሀለ ዐስር ክለኤ ኒበት 
ቱ። እት ክል ነከክ ህዬ ምን ለዐል 
እት እንክር ድማናይ ወ ድገለባይ 
ሰልሰለስ እንዴ ገብአ ኩፉል ቱ። 
አልሓይ ለረሕበ ወ ለዐበ አፈች 
ቡ። እተከምሰሌሁመ ለአግዳሙ 
ገጽ ለዐል ለቃንጽ አር አርበዕ 
መባትክ ድምዱም ቡ። አልሓይ 
እግል ቀርጠጦት፡ ቀሪጭ ወ መጪር 
ነፍዕ። እት ደንጎበ ናይ ክል ነከክ 
እብ ክልኦት ለስምጥ ለልትረከብ 
አልሐይ ህዬ፥ አልሐይ ሒለት 
ልትበሀል። አልሓይ ሒለት ግራ 
ክሉ አንያብ በቅል። ጅነ ልትወለድ 
እት ሀለ እምበል አንያብ ልትወለድ 
ምን ዕምር ስስ ወሬሕ አስክ ሰነት 
እተ ሀለ ዕምሩ ህዬ አንያብ ንእሹ 
እግል ለአብቅል ለአነብት። እተ 
ሰለስ ሰነት ለሰልፍያት ህዬ አንያብ 
ንእሹ ተምም። ብዝሔሁ ህዬ 
ዕስራ ቱ። እሊ አንያብ እሊ ሰለስ 
ጅንስ ቱ። ህቱ ህዬ፥ ሰማን ምን 
አንያብ ጀሃሪ፡ አርበዕ ኒበት ከልብ 
ወ ሰማን አልሓይ ቀደም ቱ። 
እሊ አንያብ እሊ አስክ ሰቦዕ ሰነት 
ጸኔሕ። ምን ዕምር ስስ አስክ ሰቦዕ 
ሰነት እተ ሀለ ዕምር አንያብ ንእሽ 
እግል ልትሻረፍ ለአነብት። አስክ 
ዐስር ክልኤ ሰነት እተ ሀለ ዕምር 
ህዬ አካኖም እብ ብዕዳት ዕስራ 

ሐዳይስ ኒበት ትትደበእ። እምበል 
እሊመ ብዕዳት እንዴ ደንገረያ 
ለፈግራ ዐስርክልኤ ኒበት ሀለየ።

 መትሻራፍ አንያብ  መትሻራፍ አንያብ 
አንያብኩም ዲመ እግል ተንዱፉ 

ወጅብ። እት ወቅት መትሻራፍ 
ህዬ ሕፋዝ ትሩድ ለአትሐዜ፡ 
አንያብኩም ዶል ለሀንቀልቅል እብ 
እደይኩም ልግብእ ወንሳልኩም 
ኢትተምቱሙ። አንያብ እብ 
ሒለት ሐቆ ትሸረፈ ለድርድር 
እብ ቀለል እግል ልትሸለዕ ቀድር። 
ድርድር ሐቆ ትሸለዓ ህዬ አንያብ 
ሕቃብ ለትገብእ እግሉ ሓጀት 

ሰበት ኢረክብ ሰኒ ኢፈግር ወሰኒ 
ኢለዐቤ። ሰበት እሊ አንያብ አክል 
አሕድ ሰኒ ከምሰል ሀንቀልቀለ 
ወምን ድርድር ሐቆ ትሐልሐለ 
እብ ጅርጣጥ ነዲፍ እንዴ ወዴነ 
ገጽ ለዐል እግል ልትሰሐብ ወጅብ። 
ለዐል ሐቆ ፈግራ ህዬ እንዴ 
ተውቴከ እግል ትባልሑ ትቀድር። 
አንያብ ንእሽ ምነ ዕምር ልእቱ 
ልትሻረፍ እግል ልትደንገር አለቡ። 
ህቱ እት ወቅቱ አጊድ ኢትሸረፈ 
ምን ገብእ፡ አንያብ ዕብ እት ፈግር 
ገበይ እበ ፈግር ሰበት ለሐግል ምነ 
ሴሩ ለእሙር እንዴ አወለጠ በቅል። 
ምነ ሴሩ ለፈግር አንያብ ህዬ 

ጥልፍ ልትበሀል። ሰበት እሊ 
ዶል ለሀንቀልቅል አጊድ እግል 
ልትሻረፍ ወጅብ። አንያብ ንእሽ 
ለበድል አያብ ወቅት ብዞሕ ሰበት 
ከልእ አንያብ ኔብራይ ልትበሀል። 
ናይ ነፈር ታምም አንያብ ኔብራይ 
አው አንያብ ዕብ 32 ሓበት ቱ። 
አንያብ ዕብ ሐቴ ዶል ሐቆ በቅለ 
ሰበት ኢልትሻረፍ በደል አለቡ። 
መትሓፋዝ እት አንያብና እግል 
ንውደዩ ምና ለኣስትህል እሊ ለተሌ 
እግል ንቀድም ቱ።
1- አንያብኩም ዶል ትመይጾ፡ 

ዕስርኩም እግል ኢትዝበጦ እግል 
ትትደገጎ ወጅበኩም። ሰበቡ ህዬ 
ዕስር ኣድማይ ሓቆ ኣምጽአ 
ጀራሲም እግል ልውረሩ ሰበት 
ቀድር። ሰበት እሊ አንያብኩም አስክ 
ልዐቤ እግል ትመዩጹ ወጅበኩም፡
፡ እሊ በህለት ህዬ አንያብ ለዓል 
ገጽ ትሐት ወ ኣንያብ ተሓት ገጽ 
ለዐል ልትመየጽ፡፡ ኣልሓይ ህዬ እብ 
ጠፍሓቱ ገጽ ሐር ወቀደም እግል 
ልትመየጽ ቡ።
2- ኣንያብ እብ ፈሓም ሓኪክ 

ራትዕ ኢኮን። ሰበቡ ህዬ ፈሓም 
ኢናመል ሰበት ልሓክክ ወበልዕ፡ 
ኣንያብ እግል ልመሽምሽ በክት 
ፈትሕ።
3- ኣንያብ ዶል ለሀንቀልቅል 

እግል ልተርድ እንዴ ትቤ ዕስር 
ወቀጦት ከለጥ ቱ። ሰበቡ ህዬ 

መ ጤ ጣ ምመ ጤ ጣ ም
ሽዕርሽዕር

ሕብሩ ሓሊብ መጢቅ፡ ባሪህ ክምሰል ጃህራይ
ስርሱር ክምሰል መስብሓት፡ ወልጡም ክም ዕፉናይ
ግሩም ምን ክልቀቱ፡ ጸርብ ኢልሓዜ ወኣትሳናይ

ጀሃሪ ወኒብ ከልብ፡ እበን በድር ለንኡሻይ
ወሓሬ ክምሰል ዓባ፡ ለዓርየን ኣልሓይ

ኣንያብ ግርመት ኣፉና ቱ፡ ወህያብ ምን ሞላይ
       

          ኣንያብ ብዝሕት ታ መንፍዓቱ፡ ርዝቕ ጠቢዓት
          ናብራ እቡ ትትመጨር፡ ቀደም ትትወሓጥ
         ነኣንድፍ ኣንያብና፡ ርስሓት እግል ኢልጽበጥ

        ምን ብሩድ ወሕፉን ንዕቀቡ፡ እት መደረት እግል ኢልውደቅ
        ኣንያብ ለደርር ሓጃት ምኑ ንትጠንቀቅ፡ ኣስቡሕ ክም ፈዛዕና 

ንትመየጽ
         ዓፍየት ኣንያብና ንዕቀብ፡ ሰኒ እግል ንተረድ።

                ምስል እንያብ ለልትጻበጥ አምሳላት ትግራይት                 
አንያብ አለቡ እምበል ንየት ለአስሕቀከ
ከብድ ሽባክተ ወኒብ ዐጭም ድምነት 
ጬሕ ግርመት ይገብእ ወሰሓቅ ልባብ

አራጊት እብ ሞተ የአምኖ
ኒብ እግል ክሉ ጨይሕ ወዕን እግል ፈታየ ገንሕ

ርክን ርያደት ሐንገልርክን ርያደት ሐንገል
እሊ ርክን እሊ ለትፈናተ እግል ሐንገል ለለአትሐሶሴ ሰኣላት ወመሳእል 

ለልዳሌ ዲቡ ርክን ቱ።

1. እት ፍንጌ ጀሃሪ ወ አልሓይ ቀደም ለልትረከብ አፈች በልሒት ለቡ 
አንያብ ---------------- ልትበሀል።
2. አንያብ ለተረደ ክፋል ገሮብና ለገብእ እቡ ሰበብ።---------- ሰበት 

ቡ ቱ።
3. ብዝሔ አንያብ ነፈር ታምም------------ ቱ።
4. አጀኒት አሰልፍ ለለአፈጉሩ ጅንስ አንያብ ---------- ቱ።

 

 በሊስ በሊስ

1. አንያብ ክልብ
2. ኢናመል
3. 32 ኒበት ቡ።
4. ጀሃሪ

ጀራሲም እምበል ተዐብ እብሊ 
አካናት ፍቱሕ ለሀለ፡ ዕስር እንዴ 
ወረው እግል ልትፋረው በክት 
ሰበት ልሀይብ ቱ።
4- ሓጀት ብርድት እንዴ ሰቴ 

ዓልካ፡ እታ ዶልካ ሕፍን ንስአት 
ኣንያብ ለኣኬ፡፡ ሰበቡ ህዬ ኣንያብ 
ብሩድ እንዴ ዐለ አጊድ ሓፍና ምን 
ገብእ ልትሳጠር ወእግል ልትደማዕ 
ቀድር። እታ ከምሰሌሁመ ሓጀት 
ሕፍንት እንዴ ነስኣካ እታ ዶልካ 

ሓጀት ብርድት ንስአት ኣንያብ 
እግል ልትደረር ቀድር፡፡
5- አንያብ አጊድ እግል ልትሳጠር 

ወ ልትሻረፍ ሰበት ቀድር፡ ሓጃት 
ጽኑዕ ወትሩድ እብ ኣንያብኩም 
እግል ትስበሮ ኢትወጥኖ፡፡ እት 
ኣንያብኩም መደረት ዓባይ እግል 
ትሳድፍ ሰበት ቀድር፡፡
6- እብ ዕጨይ ልግባእ ወኣሽዋክ 

ለመስል ሓጃት ብሉሕ፡ ኣንያብኩም 
ቆቀሎት ራትዕ ኢኮን። ሰበቡ ህዬ 
ሓጃት ለበልሒት እት ዕስር ሓቆ 
በጽሐው፡ ዕስር ልትደረር፡ ወ ዕስር 
ሓቆ ደረራ፡ መስከብ ጀራሲም 
ገብእ። ሰበት እሊ ምን ሓጃት 
በልሒት፡ መትደጋግ ዋጅብ ቱ።

ዓደት ቀብር ወዚር 
ሰመሬ ርእሶም

ስወር



መሐመድኬር ሙሳ፡ መሰል ሰኔት እግል ካድም ወፍሬ

መሐመድኬር ሙሳ ልቡሉ። 
እት ሐይነባ ምዴርየት ዐዲ ቀይሕ 
ትወለደ ወዐበ። ስኒን ረዪም ሰዋግ 
መኪነት እንዴ ገአ ሻቂ ቱ። እት 
ወሳይል እዕላም እብ ውዛረት ሐርስ 
እንዴ ትዳለ ለልትቀደም በራምጅ 
ፈዳብያም ሐረስቶት ሰሜዕ 
ወልርኤ ሰበት ዐለ፡ ልትበሰጥ እቦም 
ክም  ዐለ ሸሬሕ። ለተጃርቦም 
ሰበት ዐጅበዩ ህዬ፡ እት ሕሽመሌ 
ሕሊል ለደንን እበ አካነት እንዴ 
ገንሐ፡ እግል ልዝረእ ወለአግምል 
ክም ቀድር ሰበት ፈሀመ፡ ለከስሶም 
ጀሃት ክም ሐበረ ወትሰመሐ እሉ፡ 
ለሽቅል አሌፍ ቤለ ከአንበተዩ። 

“እግል ሕረሱ እቀድር” ለቤለዩ 
ምድር ቀሪም መድሮረይ ወሳሳት 
ለበዝሑ ሰበት ዐለ፡ ካድም ትሩድ 
ክም ለሐዝዩ ላተ አክል-ሕድ ዳሊ 
ዐለ። ለሽቅል እት ሰነት 2005 
ምንመ አንበተዩ፡ እት ምግብ ኣዝም 
ምኑ ዐለ። እብ ሐዲስ እት ሰነት 
2015 እግል ልዝረእ ወለአግምል 
ሰበት ሰተተ፡ ለሐሴ እብ አወድጉ 
እግል ልካርር እት ሽቅል ትሩድ 
ትጸመደ። ገሌ አካናት እት ለሓፍሩ፡ 
ጸርጉ ወነድቁ፡ ገሌሁ ህዬ ትርበት 
እት ደንክ ዲቡ መዳመደዩ። ኬወ 
እንዴ አትበገሰ ህዬ እግለ ሽቅል 
አትሻፈገዩ። ደቅብለ ሽቅል እት 
ሸሬሕ ሐረስታይ መሐመድኬር፡ 
ለእግል ልሕረሱ ሐስበ ምድር 
በዱእ ወእብ መሐሽከቡ ንዋይመ 
ለኢለሐልፍ እቡ ክም ዐለ ፈቅድ።  

‘እግል እሽቄ እቀድር’ ለልብል 
ሕላኒብ ወምራድ ለከርዑ ክም 
አለቡ ለልአፍህም አሰይድ 
መሐመድኬር ሙሳ፡ ምን መሳፈት 
500 ምትር ጽርግየ አስክለ ገርሀቱ 
ጠቢዐታይ ሽፍር እብ ዐረብየት-
ደሩክ እት ጎርት ሽሙይ አሽፈረዩ 
ከእግል ዘርእ ብርንቶ ወደዩ። 

እተ ባካት ለነብር አዳም ሐረስታይ 
መሐመድኬር እግል ልሕረሱ 
ለጀረበ ምድር ጽኖዕ ክም ቱ 
ሰበት ለአምር፡ ለሽቅሉ ክም ረአው 
ተዐጀበው ወሳነደዉ። ሐረስታይ 
መሐመድኬር እብ ጀሀቱ፡ ስካን 
ሕሽመሌ ሰኒ ክም ሰጅዐዉ ወሐርስ 
ክም አንበተ ህዬ፡ እግል ብዝሓም 
ስካንለ ባካት አብካት ሽቅል ክም 
ፈትሐ እሎም ወዴሕ። 
ዲብ ወራት ሐርስ መስአለት 

ማይ አሳስያይ ጠለብ ተ። ለአካን 
ማየ ሑድ ሰበት ዐለ፡ ምስል 
ፍይሔለ ገርሀት ክም ኢከፍዩ 

ሐርስ 
ወሙነትፍሬ-ካድም

አድም አብሐሪሽ

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ
ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

እት አቅሊም ግብለት ምዴርየት ዐዲቀየሕ፡ ዳሕየት ሐይነባ ዲብ 
ሕሽመሌ ለልትበሀል ድጌ፡ አድብር ወሳሳት እንዴ ካረረ፡ እት መዓል ሐርስ 
ለበደለ፡ መሰል ሰኔት እግለ ብዕዳም ሐረስቶት ጋብእ ለሀለ ሐረስታይ 
መሐመድኬር ሙሳ፡ መጀለት ፍሬ-ካድም ለወዴተ ምስሉ መቃበለት፡ 
ጭመመ እሊ ተሌ ቱ፡ ቅራአት በኪተት፦

ዳሊሁ ዐለ። “ክሉ እብ ቅድረትለ 
ካልቅ ቱ ለገብእ” ልብል። ሐርስ 
እት ለአነብት፡ ምስለ ሓለት ማይለ 
ባካት ለገይስ እብ መስኖ እግል 
ለአግምል ቱ ስቱት ለዐለ። እሰልፍ 
ዶል ጀረበዩ ሰኒ ጌሰ እሉ። እት 
አርበዕ አካን ባስካት እንዴ ሐፍረ 
ክም ሸቀ፡ ምነ ማይ-ዘረ እት 
ሐቴ ባስከት እንዴ አከእለለ፡ ምነ 
ህዬ እብ ስሕበት ምድር እግለ 
ገርሀቱ ለአሰቴ ክም ዐለ ለሐብር። 
መብዝሑ ወክድ መቶር ልትነፈዕ 
ክም ይዐለ፡ ምናተ እት ሒን-ሐጋይ 
እብ ሒለት መቶር ዲብ ለክፍ 
እግል ለአስተ ክም አንበተ ለሐብር 
-ሐረስታይ መሐመድኬር።  
ሐረስታይ መሐመድኬር፡ እሊ 

ኩሉ ካድም እት ወዴ፡ ምስል ሰብ 

መቅደረት ሐርስ እንዴ ኢልትጋሜ 
ዕጨይ አራንሺ ወለይሙን ዘርአ። 
“ እሊ ዕጨይ እሊ ኢትዐወትኮ 
ዲቡ” ልብል። ዕጨይ ዐባዪ ምስል 
ሓለት ጀው ናይለ ባካት ኢገይስ። 
እት አካኑ ህዬ ድንሽ፡ ካውሎ 
ፍዮሪ፡ ከመዶር፡ ቁስጣ፡ አስወድ፡  
ካውሎ ከቡቺ ወጎዕ እግል ልዝረእ 
ክም አንበተ ለሓኬ። ምስሉመ 
ዘይቱን ክም ዘርአ አተ መደት 
ሰልፉ እተይ ሰኒ ክም ረክብ አምኑ 
ለአበርህ።  

ሐረስታይ መሐመድኬር 
ኬድማይ ዕጹም ሰበት ቱ፡ እተ 
ባካቱ ለሀለ ምድር ኩሉ ዲብ 
ምድር ቀሪም ሰበት በደለዩ፡ እት 
መንፈዐት ለኢወዐለት አካን 
አለቡ። እተ ብለቅመ፡ ምስጣር 
ሐቆ ረክበ ዕጨይ ቀላሚጦስ ክም 
ሸትል እቱ እት ለሐብር፡ አስክ እለ 
1500 ቀላሚጦሰት ሻትል ክም ሀለ 
እብ ፋሽ ደ’ግም።  

ምዴርየት ዐዲ-ቀይሕ ምድረ 
እብ እተይ ድንሽ ስሙይ 

ክም ቱ ልትደገም። ሐረስታይ 
መሐመድኬር እብ ክሱስ ድንሽ 
ወዐማሩ እት ልትሃጌ፡ “ቀደም 
እለ እንዘርኡ ለዐልነ ድንሽ እተይ 
ብዞሕ ለሀይበነ ይዐል” እት ልብል፡ 
ምን ክል ሐረስታይ እት ልትዛበው 
ለዘርእ ምን አስመረ ለአመጽእዉ 
ክም ዐለው ወክም ኢፈረ እሎም 
ወዴሕ።  

እብ ውዛረት ሐርስ ለትሀየበዮም 
ዘርእ ድንሽ ወጂብ ክም ዘርአው 
ላኪን፡ ፍሬ-ተዕበቶም ክም ረክበው 
ወከስበው ምኑ ለአፍህም። “እብ 
ሕኩመት ለትሀየቤነ ዘርእ ድንሽ 
ሕሩይ፡ ምስለ ሰብ መቅደረት ሐርስ 
ለሀበውናቱ ድሩስ ወምክር ካፍየት 
እንዴ አትመሳኔነ ሰበት ሸቄነ እቡ፡ 
እለ ሕነ ፍሬ-ለህበትነ እተይ ሰኒ 
እንረክብ ምኑ ህሌነ” እት ልብል 
ልሽህድ። ለሕሩይ ዘርእ ድንሽ 
ለሀይቦምቱ እተይ እት ፈስር ህዬ፡ 
“ ምን ሰማን ኩንታል ዘርእ ድንሽ፡ 
130 ኩንታል እተይ ረከብነ፡ 
አልሐምዱልላህ! ለዐለ እግልነ ማል 
ሰልፈት እት እንፈዴ፡ ንዋይነ እት 

እንረሽድ፡ እት መንበረት ሰኔት 
ዕዱያም ህሌነ” ወስክ። 

ሐረስታይ መሐመድኬር እምበል 
ገማል ሐምሌ ወፍሬታት፡ ተዋብ 
ሐ ሐሊብመ ጀረበ። እትለ መደት 
ጎነ ሰማን ወአት ሐሊብ ህለየ እሉ። 
ክልኦት ጽምድ አብዕረት ምን 
ብጋይት ናይ በርካመ ታውብ ሀለ። 
ምን ገጽ ሐር ለአንበተዩ ተዋብ 
ንህብመ፡ 22 ቀፎ እንዴ አብጸሐዩ፡ 
እተይ መዐር ሰኒ ክም ረክብመ 
ለአፍህም። “እት ፈርያት መዐር፡ 
አብካት ዲብ ብነ እንዴ ኢንትነፈዕ 
እቡ ለሓለፍናሁ ወክድ ለአግሄኒ፡
” እት ልብል፡ ለ22 ቀፎ ንህብ፡ 
እብ ጅምለት ምን ዎሮ በዲር ሸቄ 
እሉ ለዐለ ነፈር ክም ትዛበዩ ወብሊ 
እተይ መዐር ንህቡ ጋኔዕ ክም ቱ 
ወዴሕ።  

ዐማር ሐርስ ሽቅል ትሩድ ወማል 
ብዞሕ ለትጠልብ ምንማ ተ፡ ኣክረተ 
ላኪን ፍሬ-ለህበትከ ክም ትረክብ 
ምነ ሸክ አለበ። እሊ እብ ፈዳብያም 
ሐረስቶት እት ለትፈናተ አውቃት 

ለትአከዳ ቱ። ሐረስታይ 
መሐመድኬር፡ ምን መክሰብ 
ናይለ እት ሐርስ ለወደየ 
ክስአት-ማል፡ ሐቴ መኪነት 
ጼወ፡ ሐቴ ማርቼድስ ለጅንሰ 
መኪነት ሽሕነት ዐባይ (እግል 
አትባጽሖት ፈርያቱ ምን 
ወአስክ ሱግ)፡ መክዘን ዐቢ 
እት ቀበት ጃርዲኑ፡ ክልኤ 
ቤት ሰከን፡ ወክልኦት መስከብ 
እግል ሓሁ ሻቂ ሀለ። እሊመ 
ፈድለ ፍሬ-ካድምከ እት 
ሐርስ ለትረክቡ ቱ። ሐርስ 
ትፋከርካሁ ወትመራመርከ እቱ 
ምን ገብእ፡ ምን ወክድ እት 
ወክድ ዲብ ተአርሕቡ ወዕልማይ 
አግቡይ ዲብ ዋስኩ ሰበት ትሄርር፡ 
እተይካመ እብ መጆቡ እት በርክት 
ቱ ለገይስ። 
እት ክሉ ወራታቱ ሰዳይት ሰብ 

መቅደረት ሐርስ ክም ኢትፈንቴቱ 
ለሸሬሕ ሐረስታይ መሐመድኬር፡ 
አግደ ምስጢር ዐውቴሁ ህቶም 
ለልሀዩቡ ምህሮ ወምክር ክም ቱ 
ለሓኬ። “በዲር ሕማማት ብዞሕ 
ለአዝዩ ለዐለ አዝረአትነ፡ ከሳር 

ብዝሕት ሰብብ እትነ ዐለ፡ አዜ 
ላኪን እብ ካድምነ ሌጠ እንዴ 

ኢገብእ፡ እብ ተእሂል ወምክር 
ሰብ ምህነት ሐርስ እግል ንትዐወት 
ቃድራም ህሌነ” ልብል።   
ክም ክፋል ናይለ፡ “ደማን ቅዘእ 

ለበ ሙነት፡ እግል ኩሉ ወእት ክሉ!” 
ለልብል መብደእ ውዛረት ሐርስ፡ 
እት በርናምጅ ንኡሽ-መክስባይ 
ዳርቃመ፡ ሰኒ ልሄርር ክም ሀለ 
ለልአክድ ሐረስታይ መሐመድኬር፡ 
ለልትሀየቡ ሐብሬታት ወምክር እት 
መዓሉ ዲብ ለአውዕሉ፡ ሽንራይ 
እብ ሴር ዲብ ዘርእ፡ እት 850 
ምትር መረበዕ ለትገብእ አካን 20 
ኪሎ ዘርእ ሽንራይ ወጂብ እንዴ 
ዘርእ፡ ምኑ ስስ ኩንታል ክም ረክበ 
ወዴሕ።

እት ደንጎበ፡ እት አጥራፉ እበ 
ህቱ ረክበዩ እተይ እንዴ ትሰጅዐው፡ 
ብዝሓም ሐረስቶት ፈዳብያም 
በዝሖ ክም ህለው እት ለአፍህም፡ 
እት ሐርስ ክስአት ማል እንዴ 
ወደው፡ እተ ህቱ ባጽሐ ለሀለ 
ደረጀት እግል ልብጽሖ፡ ትምኔቱ 
ሰኔት ወተጃርቡ ለሀይቦም። ሕናመ 
እግል እሊ ሐረስታይ ፈዳብ 
ጋብእ ለሀለ መሐመድኬር፡ እት 
ናይ ምስተቅበል ስታቲባት ሐርሱ 
ሰርገል ንተምኔ እሉ።

 

ለዘት ፍሬ-ካድም ለዘት ፍሬ-ካድም 
 አዳላይ ሐምሌ ምን ዕንቦባታት በናና   
ለልአትሐዜ ሓጃት ወመቃዪሱ  
• 1 ምግባይት ዕንቦበት በናና  
• 2 ምግባያት በስለት ክቡባት  
• 4 ሐበት ምግባያት ከመዶረት  
• 80 ሚሊ-ሊትር ምን ዜድ  
• 1 መዕለቀት ንኢሽ ምን ቱም 
• 1 መዕለቀት ንኢሽ ምን ጎዕ 
• 1 መዕለቀት ንኢሽ ምን ሮዝማሪኖ 
• 2 መዕለቀት ነኣይሽ ምን ፔርሰሜሎ
• ጬወት ክም ምራድከ 
• 1 መዕለቀት ንኢሽ ምን ህርድ

ለክፋል ዕንቦበት በናና ለለዓል ግልባበ እንዴ ወርኬነ ምኑ፡ እት ሑዳይ 
አቼቶ ለትሓበረ እቱ ማይ ነአበሽሉ ወሽሙይ እንፈርም። ለበሰል፡ ከመዶር፡
ዜድ ወጎዕ-በርበሬ ምስል ነሓብሩ ከእንቀልዩ። ሐቆሀ፡ ለብሹል ዕንቦበ በናና 
ነኣቴ ዲቡ ወንደርጉ። ኣክር ህዬ፡ ቱም ኮዝበረት፡ ፔርሰሜሎ ወህርድ እንዴ 
ወሰክነ ዲቡ፡ ሑዳት ደቃይቅ ክም በሽለ እንከርዩ ወእንበልዑ።

ተቅሪርተቅሪር
መህረጃን ኤረትርየ 2026 እብ ነያረት ተ’መ

ለዲብ ምን ዮም 18 እብ 
ሓይስ ርኢስ ኢሰይያስ አፈወርቂ 
ለትከሰተ ወአስክ ዮም 26 
ጁላይ እት ሐረት ኤክስፖ 
እብ ለትፈናተ ወራታት ገብእ 
ለአስመነ መህረጃን ኤረትርየ 
ሰነት 2026 እብ ነያረት ተ’መ። 

እሊ ምን ጠረፍ እት ጠረፍ ሐረት 
ኤክስፖ ለትፈናተ እግል ዓዳት 
ወ ወለመድ፡ እግል ታዕሊም፡ 
ምህዞ ወስናዐት፡ ዕፌ ፍረቅ 
ዓዳት ወአክትበት፡ ዕፌ መናበረት 
ሸዐብ፡ በሀል ነባሪ፡ ኣመሮት ኣላት 
ሙሲቀት፡ ሰሚናራት፡ ጅግራታት 
ቅሰስ ሐጪር ወአሽዓር፡ ቅሶት 
ፍልም፡ በራምጅ ዓዳት፡ ርክን 
ድራመ ሞኖሎግ ስታንድኣፕ 
ኮመዲ፡ ደጊም ሕላይ ቀዳምያም 
በርናምጅ ወዝያደት ኩሉ ህዬ 
እብ ፋዬሕ ምነ ሐልፈ ስኒን ለዳለ 
ቂሾት አጀኒት እብለትፈናተ እግል 
አጀኒት ለለአትፋጌዕ ወራታት 
ገብእ አስመነ።
መህረጃን ኤረትርየ እት ክል 

ሰነት ከሐዲስ ተጠውር ዲብ ወስክ 
ህዬ እግል ሴዕ አምዕል ክምሰል 
ሐቴ አምዕል አተላለ። ወቤጽሐት 
ህዬ እብ መትዐጃቦም ሸርሐው። 
ረስሚ ክታመት ናይለ መህረጃን 
አስክ ተምም ህዬ ክሎም አንፋር 
ፍረቅ ዓዳት እብ ሐቴ ክርን 
ወጣቅዒት እብለትፈናተ ሕሩይ 
ሐልየት ዲብ ለሐሉ እግለ ናይ 
መድብኢ እሕትፋል ስርጊት 
ለዐለት ቃዐት አግመወ።
ውቁላም ሰብ ሰልጠት 

ሕኩመት፡ ጀብሀት ወዐዙመት 
ለገብአት እሎም ጋሸ ወመሻርከት 
መህረጃን ወፈንዪን እተ ሐድረው 
እተ መናሰበት ደብእ፡ አክል ሕድ 
ሳዐት 5፡30 አምሱይ ክምሰል 
ገብአ፡ በርናምጅት እብ ዝክረት 
ሹሀደ አስተብደ።
ሐቴ ሽዕር ክምሰል ትቀደመት 

ከሊመት መመቅረሓይት ልጅነት 
ዓያድ ሙፈወድ መፈወድየት 
ዓዳት ወርያደት ሰፊር ዘመዴ 
ተክለ ተሌት። ስፊር ዘመዴ 
“መህረጃን ዐባይ ሐውልየት አው 
ንግደት ወጠንት ቱ።” ሐቆለ ቤለ፡ 
መህረጃን ኤረትርየ ህዬ  እት ክል 
ሰነት ለትገብእ ሄሰት ምን ገብአ፡ 
ለሔሰ ውርስ ወጠን ለልትሐላለፍ 
እቱ በርናምጅ ክምቱ ወደሐ።

ሰፊር ዘመደ ተኽለ

እንዴ አትለ አሰይድ ዘመዴ፡ 
ዲብ እለ ሰነት እለ ለተአምበተ 
ሐዲስ በራምጅመ እግል መህረጃን 
ዝያደት ግርመት ወገማል ለሀበ 
ጀርቤታት ክምሰል ዐለ እንዴ 
አሸረ፡ እግለ መጽእ ለሔሰ በራምጅ 
እግል ልትወሰኩ ለከስሶም ጀሃት 

መስኡልየት ለለአረፌዕ ክምሰልቱ 
ሸርሐ። ዲብ እለ ሰነት እለ ምን 
ከርስ ዐድ ወካርጅ ብዝሔ ናይለ 
ሻረከው ቤጽሐት፡ ዝያድ 500 
አልፍ ክምሰልቱ እንዴ ወደሐ፡ 
መህረጃን እግል ውሕደት ሸዐብ 
ኤረትርየ ለወዴሕ ወጠንያይት 
ሄሰት ክምቱ ሐበረ፣
ሐቆ እሊ በርናምጅ ዱቅሪ 

ዲብ ዕፌ ዓዳት ናይለ ትፈናተ 

አቃሊም ተዐደ። አሰልፍ ህዬ 
ፍርቀት ዕዳት ቅብለት በሐር 
ቀየሕ ዲብ መደት ህዳይ ወብዕድ 
ፈርሐት እብ ዓመት ዲብ ቆምየት 

ትግሬ እምር ላተ ምርግዲ አው 
ወረ’ዴ አቅረበው። ምርግዲ ዲብ 
መጅተመዕ ቆምየት ትግሬ ፍቲት 
ትልህየ ዲብ ገብእ እምበለ እለ 
ትልህየ ለልተልሀው ሸባብ፡ ሸነግል 
ወአጀኒት እንዴ ኢተርፍ ለልተሀወ 
ትልህየ ተ። እግልሚ አጀኒት ምን 

ዐባዪ ሐዎም ወዋልዲኖም እግል 
ልድረሶ ሰበት ልትሐሰብ ቱ።
ሐቆ እሊ አንፋር ፍርቀት ዓዳት 

ወሙሲቀት አቅሊም ግብለት 
“ዐሊባበ” ለትትበሀል ትልህየ 
ቆምየት ሳሆ ቀደመው። “ዐሊባበ” 
ሐቴ ምነ እሙራት ትልህየ 
ቆውምየት ሳሆ እት ገብእ፡ ሸባብ 
ናይለ ቆምየት ለልተልሀወ ትልህያ 
ተ። 

እንዴ ተለ ተቅሪር መህረጃን 
ኤረትርየ 2026፡ እብ ፈናን 
ሰለሙን ድራር ቀርበ። ህቱ 
ናይ ዮም ዓመት መህረጃን 

“ሰባትነ ደማነትነ” እበ ትብል 
ስቅራት ዲብ ዮም 18 ጁላይ 
እብ ሓይስ ርኢስ ኢሰይያስ 
አፈወርቂ ረስሚ እንዴ 
ትከሰተ ዮም 26 ጁላይ 2026 
እብ ግሩም ወናይር አግቡይ 
ክምሰል ገብአ ሐቆለ ሐበረ፡ 
ሐረት ኤክስፖ እብ ኣላፍ 
ቤጽሐት ርግሕት ክምሰል 
አስመነት ሸርሐ። ዲብ እሊ 
እግል ሴዕ አምዕል 24 ናይ 
ዕፌ በራምጅ እንዴ አዳለ 
እብ መትአያስ ዛይድ ወጸገም 
ትሩድ ለአተላለ ጅግራታት 
መህረጃን፡ ዲብ ምስተቅበል 
እበ ሔሰት ገበይ ወመትነዛም 
እግል ልግበእ፡ ለዐለ እሉ 
ለልትሐመድ ጀዋንብ፡ እንዴ 
ተሐፈዘ ነዋቅስ ህዬ አትሓያስ 
እንዴ ገብአ እሉ እግል 
ልቅረብ ረአይ ወፊናታት ናይ 
ክል በርናምጅ እብ ተፋሲል 
ቀደመ።
ሐቆ እሊ አንፋር ፍረቅ 

ዓዳት ወሙሲቀት አቅሊም 
ግብለት በሐር ቀየሕ እግለ 
ፍቱይ መናሰባት ወለመድ 
መጅተመዕ ቆምየት ዐፈር 
ለሸሬሕ ዕፌ ትቀደመ። ደርበ 
ህዬ ፍርቀት ዓድት አቅሊም 
ምግብ ወቅቶም ሰበት ተ’መ 
ከኩምብራዘ” ለልብል ዕፌ ዓዳት 
እንዴ ጸብጠው ዲብ መስረሕ 
ቀርበው። ዑፍ ክምብራዘ ዲብ 
መደት መሳቅል ለተሐውጽ 
ሰሬረት አው ሔዋን እት ገብእ፡ 
ዲብ እለ ትልህየ እለ ሸበንርብ 
ወአብጸሐት ሸባብ ዲብ እሊ 
ሒን በህለት ሆዬ ሆዬ ዲብ ከደን 
ጎልየ እግል ልተልሀው ክምሰል 
አምበተው ምራዶም ለለአተሞ 
እቱ ትልህያታት ዓዳት ቱ።
ዲብ እሊ ናይ ዮም ዓመት 

እሕትፋል ለትረአ ወእንዴ 
ኢልትሀደግ እግል ልትሐለፍ 
ለአለቡ መዋዲት ሰኒ ምን ለዐሌ፡ 
አንፋር ፍርቀት ዓዳት አቅሊም 
ግብለት ምን ንኡሽ ጅነ አስክ 
ሽንጉል እብ ሕበር ዲብ ከርስ 
ሐረት ኤስክፖ ፊራሮ ነዳፈት 
ወደው።
መህረጃን እግል ክሉ መጅተመዕ 

ክምሰል ሐቴ ዐኢለት እንዴ 
ከምከመ ዲብ ቀድየት ሸዐብ 

ወደውለት እግል ትህደግ ወከበር 
አድሕድ እግል ትውዴ ወተጃርብ 
እግል ትትባደል ለውዴ ምህም 
ዳይ ዲብ ገብእ መጽእ ለህለ 
ዓዳት ምን ዐዋዲ ሸዐብ ኤረትርየ 
ዲብ ገብእ፡ እብ ዓመት ተኣምርታ 
ሸሪፍ ወዕጉል ሸዐብ ኤረትርያ 
ቱ።  
ሕኩመት እሊ ሰበት ፈሀመት 

ዲብ ክል ሰነት መህረጃን እግል 
ቲዴ ለለአትናይት ቱ። ገቢል 
ዲብ ሐረት ፍቲ ወምስንዮት 
እንዴ አመሕበረ ምስል ተሐይስ 
ተሐምቅ ዲብ ልብል ህዬ ዲመ 
ምን ሕድ ተጃርብ ክም ልትባደል 
ወሕድ ክምሰል ለአምር ወሕድ 
ክም ፈቴ ወለሕተርም ለወዴ ቱ። 
ዲብ ደንጎበ ናይለ መናሰበት 

ህዬ ሙደራእ ዓም ናይለ ዲብ 
ስስ አቃሊም ለህለው አፍረዐት 
መፈወድየት ዓዳት ወርያደት ናይ 
መሻረከት ሸሃዳት ተሀየበ። 
ሐቆሁ ለምን ለትፈናተ 

ቆውምያት ለከወነ ፍረቅ ዓዳት 
ውሙሲቀት አቃሊም ጋሽ በርከ 
ወዐንሰበ ደርብ ሕድ እብ ቆምየት 
ኩናመ ወብሊን ለትቀደመ 
ለለትዐጅብ ዕፌ አርአየ። እብሊ 
ህዬ ዲብ ደንጎበ ክለን ናይለ 
ስስ አቃሊም ፍረቅ ዓዳት እደይ 
ሕድ እንዴ ጸብጠየ እብ ዎሮ 
ወተር ወሐቴ ክርን እብ ህግየ 
ብሊን ለትትሐሌ ሕላየት ምስል 
ሰሰዐው ወበረጀው ወእብሊ ህዬ 
ለምን ዮም 18-26 ጁላይ ዲብ 
ሐረት ኤክስፖ እብ ነያረት ገብእ 
ለአስመነ መህረጃን ኤረትርየ ሰነት 
2026 እብ ፈርሐት ወለውቀት 
ተ’መ።

ምን ዶሉ እት ሖሉ!ምን ዶሉ እት ሖሉ!

ዕፈ መህረጃን 2026
ቂሾት አቅሊም ግብለት

ስወር



አስክ እለ ለጸንሐት ተ።
መብርሂሁ እት ለአተላሌ፡ 

ምነ ንጋረት ለትዘበጥ እቱ 
መናሰባት ወቅት ዘማቴ ወከረህ 
ክም ሞት መስል ክምቱ እንዴ 
ሀድገ፡ “ንጋረት እግል ዎሮ 
ገቢል ሐበኑ፡ ፋሹ ወዕላመቱ 
ተ” ቤለ። እግል መሰል ሞት 
እንዴ ሳደፈት ንጋረት ዶል 
ትዘበጥ አዳም ምን ረዪም እንዴ 
ሰምዐ ልትራደእ ወለሐድር። 
ዶል ዘማቴመ ለንጋረት ክም 
ትዘበጠት ለልትጻገም ልትዐንደቅ 
ወለሸዐብ ብዕድ አጊዳይ እት 
አካን ሰላመቱ እግል ልብጸሕ 
ቀድር።
እለ ክብት ቀዳምያም ላተ 

ንጋረት ለአግማም ሐዲስ እግል 
ለኣምረ ወህቱመ እት ተርፉ 

መሐመድ ዳፍለ

ንጋረት ሐበን ሰብአንጋረት ሐበን ሰብአ
ዲብ ኤረትርየ ክእነ አዜ 

አዋጃት ወተንቢህ እብ እትሳላት 
ወረዋዲ እንዴ ኢገብእ እብ 
መስእል ልኡክ ገያድ እንዴ 
ትደርደረ እሉ አውመ ንጋረት 
እንዴ ተሀንደገት እሉ እተ 
ልትሐዜ አዳም በጼሕ ነብረ። 
ንጋረት ክምለ ከበሮ ዐቢ ተ። 
ሸክለ ጠልፌሕ እት ገብእ 
እት ምድር እንዴ ጠፍሐት 
ተ ለትዘበጥ። እት ቆምየት 
ትግሬ ክል ቀቢለት ንጋረተ 
ብእተ። እት ፈረሕ ክም ዓያድ 
ወመድሐር፡ እት ናደ  ወብዕድ 
መናሰባት ዐቢ ትዘበጥ። 
ዲብለ ምን ዮም 18 አስክ 

26 ጁላይ እት አስመረ ሐረት 
ኤክስፖ ለአንበተ መህረጃን 
ኤረትርየ 2026 ዮም ዓመት 
አቅሊም ዐንሰበ እብ ሐቴ 
ንጋረት ማጽእ ዐለ። ለንጋረት 
ናይ ቤትጁክ ተ። 
ሰሕፊ ሳልሕ እድሪስ ገመ 

እብ ክሱስለ ንጋረት ምስል 
መስኡል ፈሬዕ ዓዳት ወርያደት 
ምዴርየት ሐጋት አሰይድ 
ዑስማን መሐመድ ስዒድ እንዴ 
አመሕበረ ሐጫር ሐብሬ እብ 
ክሱስለ ንጋረት ረክበ ምኑ። 
አሰይድ ዑስማን እበ ሀበየ 
ሐብሬ፡ ለንጋረት እትለ መደት 
እለ እት ምዴርየት ሐመልማሎ 
እዳረት ደዋሒ ዋዝንተት 
ለሀሌት ንጋረት ቤት-ጁክ ተ። 
እት ዘበን አሉለ (እብ ወግም 
ምን 1880ታት) እንዴ አንበተት 

እሰይድ ዑስማን ስዑድ

እግል ለሓልፈ ለዐባዪ እንዴ 
ተሐሰረው ክም ልትጻገሞ 
ለሸርሕ አሰይድ ዑስማን፡ 
ለንጋረት አስክ እለ ዮም እግል 
ትጽነሕ ቃድረት ለሀሌት 
ሰኒ ምን ተሐፈደት ክምቱ 
ለሓኬ። ምእካበ እት ቤት 
ሹም ናይ ቤትጁክ ተ። እትለ 
መደት እለ እት ዋዝንተት 
ለሀለ ሹም ቤትጁክ ሙሰ ወድ 
ሻውሽ ልትበሀል፡ ዶል ህዳይ 
ምን ሹም ምነ ምእካበ እንዴ 
ትነሰአት ትዘበጥ፡ እት ዒድ 
ሕርየትመ ትዘበጥ፡ ለሸባብ 
ዝያድ ጠዐመ ለተአዳውር ሀዬ 
ዲብ ዒድ ሕርየትቱ፡ ሸባብ 
እሙራም ዝብጠተ ምን አበዎም 
ለተዐለመወ ሀለው ህቶም ዘቡጠ  
ወእተ ምክራየ ተአቀብል። 

ለነአኣይሽ እግለ 
ንጋረቶም ዶል 
ልርእወ ሰኒ ፈሩሕ 
ወፈውሾ እበ አዪ 
ነፈር ሀዬ እግል 
ልዝበጠ ለሐዜ። 
ላኪን ለገብአ ኢነሰአ 
ወኢዘብጠ ለዘቡጠ 
እሙራም ቶም።  
ንጋረት ግምሽ-

ግምሽ ኢትፈግር፡ 
እብ እጃዘት ሹም 
እግለ ከስሶም ሌጠ 
ለትፈግር እሻረት 
ሕሽመት ወዕላመት 
ለሰብኣ ተ። ምናተ 
ዮም ዓመት ምን ዋዝንተት እት 
መህረጃን 2026 እግል ትሻርክ 
ምን ምእካበ ፈግረት። መህረጃን 
ናይ ክለ ወጠን ምንገብአ አካኑ 
እት ሕፍዝ ዓዳት ዛይደት 
ምንገብአት “እግል መህረጃን 
ወጠን ለኢፈግረት እግል መን 
ትፈግር” ቤለ ሹም ወእብ 
እጃዘቱ ንጋረት ቤትጁክ  
አስመረ ፈግረት ወሸዐብ 
ልትፈረጀ ወልትኣመር ምስለ 
አሰንበተ። ቀደም እላመ ሐቴ 
እግር ፋግረት ክምተ አሰይድ 
ዑስማን ሐበረ።
አሰይድ ዑስማን እበ እት 

ትደገም ጸንሐቱ፡ ቤት ጁክ ሰለስ 
ንጋረት ዐለየ እለ። ወእያም 
ዎሮ ዘማቴ ገብአ ከሰምሀር 
ወቤትጁክ ዲብ መስሐሊት 
ትጋደበው። ወእለ ንጋረት እለ 

እብ ዘማቴ ባጼዕ ክም በጽሐት 
ኤሎስ ወድ ቴድሮስ ለልትበሀል 
ፋርስ እበ ዛምተት እንዴ ዐረ 
“እለ ንጋረት ናዬተ ምን ምድር 
ቤትጁክ ዝምትት ተ” እንዴ 
ቤለ ሰይፉ ከረ ዲበ ከምን ባጼዕ 
እትለ መስከበ በልሰየ።  
እት ደንጎበ “ዲብ ኤረትርየ 

ምስል ብዙሕ ገባይል ትግሬ 
ክም ማርየ፡ መንሰዕ፡ ሰብ በርከ 
ነጋጊር ክም ሀለ ልትሀደግ 
እሰሜዕ፡ ከእሊመ እት መህረጃን 
እግል ልምጸእ ወሸዐብ እግል 
ልትኣመር ምስሉ ሰእዬትቼ ተ። 
ለአግማም ሐዲስ፡ ቅዱም ዓዳቱ 
እግል ለኣምር ወልትሐበን እቡ 
ክም ቀድር እንዴ ኣመርነ ክል 
ዎሮ ግዴቱ ሊዴ” እት ልብል 
አሰይድ ዑስማን መሐመድ 
ስዒድ ልእከቱ ሓለፈ።

ሁር ለልትበሀል ጅግረ ሰዓይ 
አሐ ለገብእ እቱ ዲብ ቆምየት 
ናረ ወምስለ እብ እትጀህ ጎንየ 
(ጎኜ) ለልትጋወሮ ገባይል ኩናመ 
ለወድዉ ሸክል መህረጃን ቱ። 
እት መህረጃን ወጠን 2026 ዲብ 
ኤክስፖ እብ ሸክል ዕፌ ቪድዮ 
እት ቂሾት መዕረድ አቅሊም 
ጋሽ በርከ ልትረኤ ዐለ። እሊ 
ብድረ አሐ እሊ እብ ከአፎ እት 
መህረጃን ዲብ ልትጠወር ክም 
መጽአ ወለጅግረ አክል አዪ እብ 
ሸዐብ ፍቱይ ክምቱ እግል ትሽረሕ 
እነ ምስል ሐቴ ምነ ሸርሕ ለሀይቦ 
ለዐለው መዐልመት ሰሚረ እድሪስ 
መሐመድ (ሰሚረ ገበይ) እብ ክእነ 
ትሸርሑ፦
እሊ በዲር ምን አብዕቦታትነ 

ለጸንሓ ቱ። እተ ዘበን ቅዱም 
ዘማቴ ወወራር ሰበት ዐለ፡ ለእሉ 
አንሰሰው ንዋዮም ሐቴ ዶል 
እንዴ ትከበበ እግል ኢልትነሰእ 
ምኖም ለንዋይ ከአፎ ምን ዛምተት 
አርወሑ ወአርወሕ በዐሉ ለአነግፍ 
እግል ለዐሉሙ አንበተው። ምድር 
ዶል ደሐኑ እት ወክድ ሰላም ሀዬ 
እሊ ዓዳት እሊ እግል ኢልብዴ 
ምኖም ለዐዶታት ክም ጅግረ 
ነዘመወ።
ለሸዐብ ከረም እት ሀረሞ እንዴ 

ሓለፈየ፡ ቀይም እክሉ ክም አከበ 
ወንዋይ ክም ትረሸደ እት መደት 

ዕርፍ ወአስተረሖት መናሰበትለ 
ጅግረ ትገብእ።
ለአሐ ደለ ዑፊት፡ ርሽድት 

ወግርም እንዴ ተሐሬት ትዳሌ። 
ለዐጃይብ፡ ለአሐ ምስል አዳም እብ 
ህግየ ወአሻይር እግል ትትፋሀም 
ቀዲራቱ። ክምሰልሁመ፡ ልብሰትለ 
ሰብአ፡ ህግያሆም መካይዶም 
እንዴ ፈሀመት እበ ህቶም ሐዘወ 
መትሐራካቱ። ንዛም ሐቆ ወዴከ 
አዳም ወጠቢዐት አክል አዪ እንዴ 
ትመሳነው እግል ልምበሮ ክም 
ቀድሮ ለለአርኤቱ። እሊ ሀዬ ጥበብ 

መ በሰር አብዕቦታትነ ምስንዮት 
አዳም ወጠቢዐት ለለአርኤናቱ።
ለእግለ ንዋይ ለአትጃግር 

አጀኒት እት ከብድለ አሐ ዲብ 
እንቱ ለአሐ ሐቴ ኢትብሉ 
ለቀዋኒን ኣምረቱ ተ እቡ ትገይስ። 
ለአሐ ዲብ ትጀገር ለቀደመ ሀሌት 
ወድቀት ምንገብእ ኢትከይደ፡ 
እንዴ ነጥረተ ተሐልፍ። አዳም 
ወድቃመ ምንገብእ ክምሰልሀ 
እንዴ ነጥረቱ ተሐልፍ ኢትረግዙ 
ወኢትከይዱ። ዲብ አፍላም ጅግረ 
ናይ ውህር ወአዳም ልትረኤቱ፡ 

ነፈር ሽልቱት ቀይሕ እንዴ 
ለአርኤ እግለ ውህር ለትጣሕር 
ወልስዔ ዐረ እቡ ምንገብእ ረግዙ፡ 
ለክፉ ወካይዱ። ዲብ  ‘ሁር’ ላኪን 
ክለ ለጅግረ እብ ሰላም ተአነብት 
ወ’ተምም። 
ለስፋት ለኤረትርዪን ልትወሰፎ 

እቡ ረሕመት፡ ሰዳይት ሕድ፡ 
መትሐሳር እብ ሕድ ክሉ እተ 
ንዋይመ ልትረኤ። እሎም ክእነ 
ለወደው አብዕቦታት ፍክሮም 
ምን ፕሮፌሶራት ወለዐል ቱ። 
ደለ ቀለም ጸብጠ ወሸሃዳት አከበ 

ሁር፡ መህረጃን ብድረ አሐሁር፡ መህረጃን ብድረ አሐ
ዳርስቱ በህለት ኢኮን፡ ለዳርስ 
እግል ኣደሚ ለነፌዕ ለኢበሌ 
ንዛም ወስፋት ለልሐድግ ቱ። 
እሎም ዋልዴንነ ለቀዳምያም እግለ 
ንዋይ ስሙድ፡ ፈራሰት፡ መሻረከት፡ 
ረሕመት፡ ጽጎት፡ መቅሬሕ፡ 
ሕሽመት ክለ ለሰኔት ትትበሀል 
ስፋት ዐለመዉ። ለንዋይ እግል 
መንፈስ ናይለ ጅግረ ኣመረዩ። 
ዝብጠት አለቡ መትናሃር አለቡ 
እብ ሰላም እንዴ አንበተት እብ 
ሰላም ተምም።     
እብ ዕን ዓፍየት ንዋይ ምን 

እንርእዮመ ለገብአት እተ ጅግረ 
ለተአቴ አሐ ዓፍየተ ደማን 
ለብእታተ፡ ዓፍየት ለአለበ ቅድረት 
ጅግረ አለበ። ለዓፍየተ ሕውን 
ብህለት እትለ ኢነት እለ በይነ 
ፈንትወ፡ ለናቅሰት ምነ እንዴ 
ረአው ሀዬ ሕምት ምን ሀሌት 
ሳርወ ዐባር ምን በ ሸሩፈ። እብለ፡ 
ለንዋይ ወለአዳም አድሕድ 
ልፍሀም። 
ዮም ለሀለ ቅርብ ንዋይ ወአዳም 

ምነ ናይ ማሌ ፈርግ ቱ። እት 
መዳይን እት መናሰባት ዒድ 
ልግበእ ወብዕድ፡ ኢኮን  ወአት አው 
ብዕራይ ጠሊት ትግበእ ብግዕት 
ወአስክ ዲርሆመ አጀኒት ለሀርቦ 
ምነ። ከእሊ ዕፌ ሁር አጀኒትነ 
ምስል ንዋዩ ቅርብ እግል ለሀሌ 
እሉ ወእብ ዓመት እት ጠቢዐት 
እግል ልቅረብ ለለአትናይት ቱ።

ስወር፡ ወካለት አክባር አ/ጋሽ በርከስወር፡ ወካለት አክባር አ/ጋሽ በርከ



ወ49ካልኢት ለትዐወተ ዲበ።  
እብ ጨቢብ ፈርግ ለደርቡ ትሄርር 

ለአምሴት መጅሙዐት ዐባይ እተ 
ወዴተ ግምብየ ቮላተ ህዬ፡ ወድ 
ፈሪቁ ያስፐር ፍሊፕሰን እግል 
ማድስ ፔደርሰን እንዴ አጅገረ 
2ይ አተ። ቢንያም ግርማይ 11ይ 
ደረጀት ጸብጠ። 
እብለ ፍገሪት ህዬ፡ ፖጋቻ እብ 

ፍሌንየት ህርዲ እት ልትዐወት፡ 
ዮም ዓመት እት ሰጋይድ ቅድረቱ 
ለአትሓየሰ ወክልኤ መርሐለት እተን 
ለትዐወተ ምን ናዲ ሬድቡል -ሬምኮ 
ኢቬኔፖል፡ 6ደቂቀት ወ26ካልኢት 
እበን እንዴ ደንገረ ካልኣዩ ገብአ። 
እግል ገሌ መራሕል ጅግረ ዱረ-

ፈረንሳ በኑ ክም በሐተዩ፡ ወእት 
ገሌመ መጃገረቱ ክም አትሐወነ 
ልትሐሜ ለዐለ ፖጋቻ፡ እግል ሳልስ 
ሖሉ ደርብ አድሕድ፡ ወእብ ዓመት 
እግል ሓምስ ኢነቱ ቱ እትሊ ጅግረ 
ዱር ፈረንሳ ልትዐወት ለሀለ።    
እብ ብዝሔ ዐውቴታቱ ህዬ፡ 

1111ገጽገጽ1919ይትይት ሰነት ዕልብ 30 ሰነት ዕልብ 30 አርቡዕ 29 ጁላይ 2026አርቡዕ 29 ጁላይ 2026

ኣድም አብሐሪሽ

እብ ቮሊቦል ፍረቅ ዐዲ-ጓዕዳድ ወሳሊና ሻምፕዮን ካልኣይ ዲቪዝዮን ገአውእብ ቮሊቦል ፍረቅ ዐዲ-ጓዕዳድ ወሳሊና ሻምፕዮን ካልኣይ ዲቪዝዮን ገአው
ፈደሬሽን ኩረት እዴ -ቮሊቦል 

አቅሊም ምግብ ናይ ሰነት 
2025/26 ጅግራታት ምውስሙ፡ 
ለሐልፈት ሰንበት ንኢሽ ፍረቅ 
ካልኣይ ዲቪዝዮን እበ ወደዩ 
ትልህያታት አክተመ።
እሰልፍ ለተልሀ ፍረቅ አዋልድ 

ፌስቲቫል ወሳሊና እት ገብእ፡ 
አዋልድ ፌስቲቫል አስክለ ናይ 
ሻምፕዮን ጅግረ እንዴ ኢልትቀለበ 
ሓልፋት ሰበት ዐለየ፡ ፈሪቅ ሳሊናመ 
ቀሊል ፈሪቅ ይዐለ። 
እተ ብዝሓም መትፈርጀት 

ለሐድረወ መጃገረት ድቅብት ናይ 
ክልኢቱ ፍረቅ፡ ፌስቲቫል ምን 
እንቡተትለ ትልህየ እዴ ለዓሊት 
ምንመ አርአየ፡ ምን ግረ ለትፈርገጸየ 
አዋልድ ሳሊና እብ ትልህየ ንዝም 
ወግርም ደርብ አድሕድ ሰለስ ዶል 
እንዴ ቀልበያሀን፡ እብ ፍገሪት 3-0 
ሻምፕዮን ሰነት ዮም ዓመት ገአየ። 
ፈሪቅ አዋልድ ሳሊና ምስል ፈሪቅ 

ፌስቲቫል እግል ሳልስ ኢነተን 
እት ትልህየ ካስ ለትዋጅሀየ እት 
ገብአ፡ ሰላሲተን አውካድ እት ካስ 
ለትዐወተያ ተን።  ሻምፕዮን አዋልድ 2ይ ዲቪዝዮን ሳሊናሻምፕዮን አዋልድ 2ይ ዲቪዝዮን ሳሊና

ሻምፕዮን ውላድ 2ይ ዲቪዝዮን ዐዲ-ጓዕዳድ

ፍረቅ ውላድ ዐዲ-ጓዕዳድ ምስል 
ዐዳገሐሙስ እተ ትዋጅሀው ዲበ 
መናሰበት ህዬ፡ ደዓም ሻምፕዮን 
እግል ኢልንሰእ ዕንቁፍ ለዐለ 
ፈሪቅ ዐዳገ-ሐሙስ ምስለ ምን 
ወክድ ዲብ ወክድ ዲብ ልትደቀብ 
መጽእ ለሀለ ዐዲ-ጓዕዳድ ተልሀ።
ፈሪቅ ዐዳገ-ሐሙስ ክምሰለ ትሰአዩ 

እንዴ ኢገብእ፡ እብ ዐዲጓዕዳድ 
እብ ርሒቡ 3-0 እንዴ ትቀለበ፡ 
አከጀህ ትሳረከ። ዐዲጓዕዳድ ዲብ 
እለ ጅግረ፡ ትልህየ ሰኔት ሰበት 

አርአ፡ ምን መትፈርጀቱ ዐጀብ 
ረክበ። እት ደንጎበ ለትዐወተ ፍረቅ 
ምን ገብእ ወአፍራድ ጀዋእዝ 
ተሀየበው። 
እት ሳልሳይ ዲቪዝዮን አዋልድ 

ለሔሰት መተልህያይት ገሊላ 
መጎስ ምን ፈሪቅ አዱሊስ፡ ምን 
ውላድ ለሔሰ ዜብጣይ ኩረት 
(ስማሸር) አዛሄል ቢንያም ምን 
ዕዳገ-ሐሙስ፡ ወለሔሰ ኬርዓይ 
ኮበሪት ቤትኣብ ተስፋይ ምን 
ደምቤሰምበል ነስአው።

ምን ካልኣይ ዲቪዝዮን አዋልድ 
ለሔሰት ዜብጣይት ስማሽ ዲያና 
ሐጎስ ምን ፈሪቅ ፌስቲቫል፡ 
ለሔሰት መወጥያይት ኮበሪት 
ብስራት ተወልዴ ምን ፈሪቅ 
ሳሊና፡ እብ ኩለ ትልህየ ለሔሰት 
መተልህያይት ራኢ ገብሬሂወት 
ህታመ ምን ፈሪቅ ሳሊና ገብአየ።
 ምን ውላድ ለሔሰው መተልህየት፡ 

መወጥያይ ኩረት ናኦድ ዳንኤል 

ምን ፈሪቅ ዕዳገ ሐሙስ፡ እብ 
ፈሪር ኩረት ካሌብ ኣሮን ምን 
ድያእ፡ ለሔሰ መጠንብባይ ኩረት 
አቤል በርህ ምን ዐዲ-ጓዕዳድ፡ 
ምን መአይደትመ አ’በድ ኪዳኔ 
መአይዳይ ፈሪቅ ፌስቲቫል 
ጀዋእዝ ለትሀየበው ቶም። እግለ 
ተዐወተ ፍረቅ ሳልሳይ ወካልኣይ 
ዲቪዝዮናት ህዬ፡ ናይ መዳልያት፡ 
ክወር ወካሳት ጀዋእዝ ተሀየበዮም።

እት ዱር ፈረንሳ- ፖጋቻ ምስል ሼቅየት ታሪክ ልትመጣወርእት ዱር ፈረንሳ- ፖጋቻ ምስል ሼቅየት ታሪክ ልትመጣወር

መትባድራይ ዩ.አይ.ኢ ኢማሬትስ 
-ታደይ ፖጋቻ ዱር ፈረንሰ ሐምስ 
ኢነት ክም ተዐወተ ዲቡ፡ ምስል 
አርበዕ ናይ በዲር መትጃግረት 
ዐጀላት ናይ እሊ ጅግረ፡ ዮም 
ዓመት ፍሌንየት ህርዲ እበ ሰበት 
ተዐወተ ምጡዉሮም ሀለ። 
ዱር ፈረንሰ 2026፡ ሰንበት ዐባይ 

እት መዲነት ፓሪስ እተ አክተመ 
ዲበ ኢነት፡ ናይ ደንጎበ 21 
መርሐለቱ ወደ። እለ መርሐለት፡ 
እብ ሰበብለ ዲብ ፈረንሳ ሱዱፍ 
ለሀለ ነድ-ድበዕ ምነ ሕስብቱ ለዐለት 
ናይ 133 ኪሎምትር ሄራር፡ ዲብ 
88.5 ኪሎምትር እተ ትከሬት 
ከዲብ ፓሪስ ክም ተምም ገብአት። 
እለ ትልህየ ክላሲክ ለትመስል 

ጅግረ ህዬ፡ አስክ ናይ ደንጎበ 
400 ምትር ታደይ ፖጋቻ እበ 
መጅሙዐት ለዐባይ ልትወሐጥ፡ እት 
ዘነቡ ልሄርር ለወዐለ መትጃግራዩ 
ናይ ናዲ አልፔሲን -ማትዩ ቫን 
ደር ፖል ቱ እብ 1ሳዐት፡58ደቂቀት 

ደርብ አድሕድ እት ፍሌንየት አክደር 
ካልእ ሖሉ 3ይ ለፈግረ ቢንያም ግርማይ

ሙስተቅበል ዱር ፈረንሰ እት ምልኩ 
እግል ለኣቴ ለልትስኤ ታደይ ፖጋቻ

ምንለ ናይ በዲር መትጃግረት 
ሚጌል ኢንዱርያን፡ ኢዲ-ማርክስ፡ 
በርናልድ ሂናልት ወጃኲስ ኣንትል 
እት ሜርሒት ማጽእ ሀለ። ልሳዕ 
ዲብ ትልህየ ሰበት ሀለ ህዬ፡ እተ 
መጽእ ሰኖታት ጅግረ ዱረ ፈረንሰ፡ 
እሊ ረቅም ቅያሲ እት ምልኩ እግል 
ለዐድዩ አብካት ብዞሕ ሀለ እሉ። 
ወድ 27 ሰነት ለሀለ ኮከብ 

መትባድራይ ዐጀላት ፖጋቻ፡ እትሊ 
ሰማን ሰነት እድዉር ለሀለ ናይ 
ዐባዪ ፕሮፌሽናል ሄራር ጅግራሁ፡ 
127 ናይ መርሐለት ዐውቴታት 
ስርጉይ ሀለ። 
መትጃግራይ ማድስ ፔደርሰን፡ 

እግለ ፍሌንየት አክደር እብ 559 
ንቅጠት እግል ሰልፍ ኢነቱ ተዐወተ 
እበ። ፍሊፕሰን፡ እብ 475፡ እት 
ሰነት 2024 ለትዐወታበ ቢንያም 
ህዬ፡ እብ 367 ንቅጠት ዮም ዓመት 
ሳልሳይ ተርቲብ እቡ አክለሰ። 
ፍሌንየት ሐየት ሰጋይድ ህዬ፡ እብ 

156 ንቅጠት ሪቻርድ ካራፓዝ 
እግል ካልእ ዶሉ ነስአየ። ካራፓዝ 
እት ሰነት 2024መ ሀርመ ሰጋይድ 
ናስእ ቱ። ፖጋቻ፡ እብ 100 ንቅጠት 
እት ናይ ሰጋይድ ጅግራመ ካልኣይ 
ነስአ። 
እተ አክል-ሕድ በቃዐት ለትረኤት 

ዲቡ ናይ ፍሌንየት ሕልዊት (ጸዕደ-
ቀየሕ) ጅግረ ሸባብ ህዬ፡ እግል 
ሰልፍ ኢነቱ እት ጅግረ ዐጀላት ዱር 
ፈረንሰ ለሻረከ ነፈር ናዲ ኢማሬትስ 
ኢሳቅ ዴል ቶሮ ተዐወተ እበ። 
እተ መጽእ ሰኖታት እት ዱር 

ፈረንሰ መትጃግራይ ሰኒ እግል 
ልግበእ ለልትሰኤ ምኑ ወድ 19 
ነፈር  ዴካትሎ - ፖል ሴክሳስ፡ 
እትለ ናይ ሰልፍ መሻረከቱ ዲብ 

ፍሌንየት ሕልዊት ናይ ሸባብ እብ 
2 ደቂቀት ወ14 ካልኢት እንዴ 
ደንገረ ካልኣይ ደረጀት ራክብ ሀለ። 
እሊ ወድ ፈረንሰ፡ ሐቆ ሰነት 1937 
ለነእሻ መሻርካይ እሊ ጅግረ ጋብእ 
ሀለ። 
እትሊ 113ይት ኢነቱ ለገብአ 

ጅግረ ዐጀላት ዱር ፈረንሰ፡ ለሔሰ 

ፈሪቅ ህዬ፡ ናዲ ሊድል ትሬክ 
ነስአየ። 
እት ሰነት 2027፡ 114ይ እድንያይ 

ጅግረ ዐጀላት ዱር ፈረንሰ፡ 
እግል ሰልፍ ኢነት ምን ዓሲመት 
ስኮትላንድ ላተ መዲነት ኢዱንበርግ 
እት ዮም 2 ጁላይ እግል ለአንብት 
ስቱት ሀለ።

ኩረት እግር ኩረት እግር ግራስሩት ግራስሩት አንበተትአንበተት

ክል ሰነት ፈደሬሽን ኮበሪት እግር አቅሊም ምግብ ወፈሬዕ ርያደት መዳርስ ለደዩሩ 
ጅግራታት ግራስሩት ማሌ አትኒን እት መዳርስ በሐር-ቀየሕ፡ በርከ፡ አስመረ ሐፈሻዊ 
ወሜዳን ደንደን አንበተ። 
ውላድ ዓማር 13 ሰነት አርበዕቴ አስመራ ወሰንበል 2-2፡ ምግብ መዲነት 

ወጸጸራትመ 2-2፡ አዋልድ ነፍሱ ለዕምር ምግብ-መዲነት ወጸጸራት 1-1፡ ወሰንበል 
እግል አርበዕቴ አስመረ 3-0፡ ገጀረት እግል ኣክርየ 2-1፡ ውላድ በሪክ እግል ጎዳይፍ 
2-0፡ አዋልድ ጎዳይፍ እግል በሪኽ ህዬ 1-0 ቀልበያሀን። 
እት ሜዳን አስመራ ሐፈሻዊ እት ዓማር 13 ሰነት ውላድ ፓራዲዞ እግል 

አባሻውል 4-3፡ ቲራቮሎ እግል ሰረጀቃ 6-0፡ አዋልድ ህዬ አባሻውል እግል ፓራዲዞ 
4-0 ተዐወተየ ዲበን።
ማሌ-ምሴት እት ሜዳን መድረሰት 2ይት ደረጀት በርከ ዓማር 15 ሰነት እተ 

ወደዉ ትልህያታት፡ ምግብ-መዲነት እግል ጸጸራት 1-0 ፡ አርባዕቴ አመረ እግል 
ሰንበል 6-1፡ አዋልድመ ጎዳይፍ እግል አኽርያ 6-0፡ ወአርበዕተ አስመራ እግል 
ፓራዲዞ 4-0 ቀልበዎም። 

ተኽሊት ኢሳቅ (ሳንድያጎ)ተኽሊት ኢሳቅ (ሳንድያጎ)
ዕላቃት ዓምዕላቃት ዓም



1212ገጽገጽ1919ይትይት ሰነት ዕልብ 30 ሰነት ዕልብ 30 አርቡዕ 29 ጁላይ 2026አርቡዕ 29 ጁላይ 2026

ዕፈ መህረጃን 2026
ቂሾት ጋሽ-በርከ

ስወር


	1
	2
	3
	4
	5
	6
	7
	8
	9
	10
	11
	12

